
	مانای ژیان

	 

	ئینسایکلۆپێدیای فەلسەفەی ستەنفۆرد (37)

	وەرگيڕاوەتەوە لە پەیمانگای تاک

	 

	نوسەر: تادیوس مێتس

	وەرگێڕ: سیاوەش کەریم‌زادە

	 

	Contents

	[پێشەکی]

	مانای "مانا"

	سەرووسرووشت‌خوازی

	1.2. ڕوانگەی خواتەوەر

	2.2. ڕوانگە ڕۆح‌تەوەرەکان

	:3سرووشت‌خوازی

	1.3. زەینییەت‌خوازی

	2.3. عەینییەت‌خوازی

	“4نێهیلیسم

	

	 

	 

	 

	 

	 

	 

	 

	 

	 

	[پێشەکی]

	زۆرێک لە کەسایەتییە بەرچاوەکانی مێژووی فەلسەفە ئەم پرسیارەیان وڵامێک داوەتەوە کە چ شتێک، بە گریمانەی ئەوەی کە وەها شتێک هەبێت، دەبێتە هۆی ماناداربوونی ژیان، هەرچەن لە جێگە و پێگەی وڵام‌دانەوە بەم پرسیارە وا نییە ڕێک لەم چەشنە وشانە کەڵکیان وەرگرتبێت. بۆ وێنە بۆچوونەکانی ئەرەستوو سەبارەت بە ڕۆڵی مرۆڤ، ئەندێشەکانی ئاکویناس سەبارەت بە بینینی مەبارەک(3) و بۆچوونەکانی کانت سەبارەت بە خێری بەرز لەبەر چاو بگرن. هەرچەند ئەم چەمکە ناوبراوانە لەگەڵ بەختەوەری و ئەخلاق پێوەندییان هەیە، بەڵام بە شێوەی ڕاستەوخۆ وەکوو هەندێک تێگەیشتن دێنە ئەژمار سەبارەت بەوەی کە مرۆڤ بۆ ئەوەی ژیانێکی بەبایەخی هەبێت دەبێ کێهە ئامانجی دواجار وەڕاست بگەڕێنێت. سەرەڕای هەبوونی وەها ڕەچەڵەک‌نامەیەکی شایانی سەرنج، تەنیا لە پەنجا ساڵی ڕابردوودا، یان شتێک هەر لەم ماوەیەدایە کە لە فەلسەفەی ئینگلیسی-ئەمریکی‌دا باسێک نزیک بە هەرێمێکی جیا، سەبارەت بە مانای ژیان دامەزراوە. هەروەها، تەنیا لەم سی ساڵەی ڕابردوودایە کە باسێکی بەڕاستی قووڵ لەم بوارەدا هاتۆتە ئاراوە. هاوکات لەگەڵ داکشانی پۆزیتیڤیسم (4) و قازانج‌خوازی (5) لە سەردەمی پاش شەڕ [جیهانی دووهەم]، بە سەرهەڵدانی توێژینەوەی شیکارانە لە بەستێنی تێگەیشتنە ناچێژخوازانەکان لە بایەخ، بۆ نموونە لەگەڵ تێگەیشتنەکان سەبارەت بە مانای ژیان ڕووبەڕوو دەبینەوە کە لەسەر داوەرییە تا ڕادەیەک مشت‌ومڕهەڵنەگرەکان (بەڵام نەک یەک‌جارەکی یان جێگەی هاودەنگیی هەمووان) سەبارەت بە نموونە[تایبەتەکان] ڕاوەستاون و زۆر جار پێیان دەگوترێت "شهوود". چاوەڕوانی ئەوە دەکرێت کە فیلسووفانی ئینگلیسی زمان لە داهاتووش‌دا باسی مانای ژیان وەکوو هەرێمێکی گرینگ بێننە ئەژمار؛ لە هەمان کات‌دا کە تێدەگەن ئەمە باسێکی جیاوازە کە بە قەرای کاتێگۆرییە ئەخلاقییە ئاشناترەکانی وەکوو بەختەوەری، خووخدەی فەزیلەت‌مەندانە و کردەوەی درووست هەڵگری توێژینەوەی عەقڵانین.   

	ئەم توێژینەوەی بەر دەست سەرقاڵی باسێکی ڕەخنەکارانە دەبێت سەبارەت بەو بۆچوونە بەرچاوانەی کە دەپرژێنە سەر باسی مانای ژیان لە نووسراوە فەلسەفییە ئینگلیسی-ئەمریکییەکان‌دا، هەرچەند هەندێک جار بۆ وەدەست‌خستنی بەستێنی باسەکە یادێکیش کە دەقەکانی تر بۆ وێنە دەقەکانی فەلسەفەی کانتینێنتاڵ یان دەقەکانی بەر لە سەدەی بیستەم دەکرێت. سەرەڕای گشت ئەمانە، ئامانجی سەرەکی ئەوەیە کە خوێنەر لەگەڵ کارە شیکارەکانی ئەم دواییانە سەبارەت بە مانای ژیان ئاشنا بکاتەوە و هەندێک پرسیار لەم بەستێنەدا بێنێتە گۆڕێوە کە ئەمڕۆکە شایانی سەرنجن.

	کاتێک باس سەبارەت بە مانای ژیان دێتە گۆڕێوە، تاکەکان زۆربەی جار یەکێک لەم دوو پرسیارە دێننە گۆڕێوە: "دەی، مانای ژیان چییە؟" یان "مەبەستت لەم قسەیە چییە؟" نووسراوەکانی ئەم بوارە دەکرێت لەسەر بنەمای ئەوەی کە وڵامی کام یەک لەم دوو پرسیارە دەدەنەوە پۆلێن‌بەندی بکرێن.  باسی بەر دەست بەو بەرهەمانەوە دەس پێ دەکات کە دەپرژێنە سەر پرسیاری دووهەم، پرسیارێکی ئابستراکت سەبارەت بەوەی کە مانای قسەکردن لە "مانای ژیان" چییە؛ واتا پرسیارێک کە هەوڵ دەدات ڕوونی بکاتەوە کە مەبەستمان چییە کاتێک ئەم پرسیارە دێنینە گۆڕێوە کە گەر شتێک دەبێتە هۆی ماناداربوونی ژیان، لەسەر ئەو گریمانەیە کە وەها شتێک بوونی هەبێت، ئەو شتە چییە. دواتر دەچینە سەر ئەو دەقانەی کە وڵامی پرسیارێکی ناوەرۆکی‌تر سەبارەت بە چییەتی مانا وەکوو چەشنێک تایبەتمەندی دەدەنەوە. هەندێک لەو تێگەیشتنانە سەبارەت بەو شتەی کە ژیان مانادار دەکاتەوە، هەندێک شێوەی تایبەت بۆ مانادارکردنی ژیان دەخەنە ڕوو وەکوو دەسکەوتە دیاری‌کراوەکان (JAMES 2005)،  پەروەردەکردنی خووخدەی ئەخلاقی ( THOAS 2005) یان فێربوون لە ڕێگەی پێوەندی لەگەڵ ئەندامانی بنەماڵەوە ( VELLEMAN 2005). سەرەڕای ئەمانە، نوێ‌ترین باسەکان سەبارەت بە مانای ژیان هەوڵ دەدەن گشت هەل‌ومەرجە مانابەخشەکان بە ژیان لە ژێر پرەنسیپێکی یەکەدا کۆ بکەنەوە. ئەم توێژینەوەیە بەشی هەرە زۆری تەرکیز دەکات لەسەر بەیان‌کردن و هەڵسەنگاندنی ئەم تیۆرییانە کە دەڵێن چ شتێک ژیان مانادار دەکات. لە کۆتایی‌دا ڕوانگە نێهیلیستییەکان (7) تاووتوێ دەکرێن کە لەسەر بنەمای ئەوان، مەرجە پێویستەکانی[وەڕاست گەڕانی] مانا لە ژیان‌دا بۆ هیچ‌کام لە ئێمە دەس ناکەوێت؛ بە گوتەیەکی تر ژیانی ئێمە بەتەواوی بێ‌مانایە.

	 

	 

	 

	  مانای "مانا"

	بەشێک لە هەرێمی توێژینەوەی مانای ژیان هەوڵێکی سیستەماتیکە بۆ ڕوون‌کردنەوەی ئەم خاڵە کە کاتێک کەسانێک دەپرسن ژیان لە چ بارێکەوە مانای هەیە، مەبەستیان چییە. ئەم بەشە دەپرژێتە سەر مانای قسەکردن سەبارەت بە "مانای ژیان" ( و "دەلالەت"ـەکەی(8)، "مەفهووم"ـەکەی و باقی هاوواتاکانی). بەشی هەرە زۆری نووسراوەکان سەبارەت بە مانای ژیان، قسەکردن سەبارەت بە مانای ژیانیان لە بنەڕەتەوە پێ هەڵقوڵاو لە بایەخێکی ئەرێنیی دواجارە کە ژیانی تاک دەتوانێت بە کردەوەی دەربێنێت. بە گوتەیەکی تر، تاقمێکی تا ڕادەیەک کەم لەسەر ئەم باوەڕەن کە ژیانی مانادار کوالیتەیەکی تەواو بێ‌لایەنە، یان ئەو شتەی بایەخی کلیلیی هەیە مانای جۆری مرۆڤ یان گشت جیهانە (بۆ خوێندنەوەی ئەو باسانەی کە  لەسەر ڕوانگەی دووهەم چڕ دەبنەوە چاو لە EDWARDS 1972; MUNTIZ 1986; SEZCHRIS 2009 بکەن). زۆربەی ئەو کەسانەی کە لەم بوارەدا چالاکییان هەیە لە کۆتایی‌دا ویستوویانە بزانن کە ئایا هەبوونی ئێمە لە ماوەی کات‌دا مانای هەیە یان نا، و گەر مانای هەیە بە چ شێوەیەکە؛ بە گوتەیەکی تر، ئایا تایبەتمەندییەکی دیاری‌کراوی هەیە کە خۆی لە خۆی‌دا دڵخوازە.

	جیا لە جیاوازی‌دانان لە نێوان ژیانی تاک و ژیانی گشت‌دا، باسێکی یەک‌جار کەم سەبارەت بە ژیان وەکوو کەژاوەی ژیربێژیی مانا ئەنجام دراوە. بۆ وێنە، ئایا فام‌کردنی ژیانی تاک بە ‌باش‌ترین شێوە لە ڕوانگەی بایۆلۆژییەوە، واتا بە ڕەچاوکردنی وەکوو هەبوونی مرۆڤی ڕێتێچووە یان بە ڕەچاوکردنی بە شێوەی هەبوونی تاکەکەسی کە لەوانەیە مرۆڤ بێت یان نەبێت (FLANAGAN 996)؟ هەروەها گەر کەسێکمان لە دوورەوە خۆش بوێت، ئایا ئەم خۆش‌ویستنە دەتوانێت بە شێوەیەکی ژیربێژانە لە ماناداربوونی ژیانی ئەودا کاریگەری هەبێت(BORGAARD 449& SMITH 2005)؟

	گەر بگەڕێینەوە بۆ بابەتگەلێک کە لەسەر ئەوان کۆدەنگی بوونی هەیە، تێدەگەین کە زۆربەی نووسراوەکانی پێوەندی‌دار بە مانا لەسەر ئەم باوەڕەن کە مانا پلەی جۆراوجۆری هەیە بە شێوەیەک کە هەندێک قۆناغی ژیان لە هەندێک قۆناغی تر مانادارترن و هەندێک لە ژیانەکان بە گشتی لە هەندێک ژیانی تر مانادارترن (لەوانەیە بەپێچەوانەی بۆچوونێک کە لە BRITTON 1969,193ـدا هاتووە). سەرنج بدەن کە دەکرێت ئەم ڕوانگەیەمان هەبێت کە ژیانی هەندێک لە خەڵکان لە چاو ژیانی هەندێک کەسی تر مانایەکی ‌کەم‌تری هەیە یان تەنانەت بێ‌مانایە و لە هەمان کات‌دا بڕوامان بەوە هەبێت کە خەڵک خاوەنی ئەخلاقی یەکسانن و لە باوەڕ بەم دوو بۆچوونەدا تووشی لێک‌دژایەتی نەبین. ڕوانگەیەکی دواهات‌خوازانە (9) لەبەر چاو بگرن کە بە پێی ئەو هەر تاکێک بە پێی هەبوونی توانستی ژیانی مانادار لەگەڵ دیتران بەرامبەرە (بەراوردی بکەن لەگەڵ RAILTON 1984)، یان سەرنج بدەنە ڕوانگەی کانت کە دەڵێت تاکەکان بە نێونجی توانستی خۆیان بۆ هەڵبژاردنە ئۆتۆنۆمییەکان خاوەنی بایەخێکی زاتین، کە لەم حاڵەتەدا، مانا شوێنگرێکە لە وەڕاست‌گەڕاندنی ئەم توانستە (NOZIK 1974, CH.3). لە سەر بنەمای هەردووکی ئەم ڕوانگانە، ئەخلاق دەتوانێت بە بکەر پێشنیار بکات کە یارمەتیی کەسانێک بدات کە ژیانێکی تا ڕادەیەک بێ‌ماترن هەیە، لانی‌کەم گەر بۆ خۆیان ئەم دۆخەیان هەڵنەبژاردبێت.

	یەکێکی‌ تر لە یەکینە مشت‌ومڕهەڵنەگرەکان سەبارەت بە مانای "ماناداری" ئەوەیە کە ماناداری دەربڕی خێرێکە کە بە شێوەی مەفهوومی لە بەختەوەری و درووستی جیاوازە (هەر بەو جۆرەی کە ڤۆلف (WOLF 2010) جەخت دەکات لەسەری). بەر لە گشت شتێک پرسینی ئەوەی کە ئایا ژیانی کەسێک مانادارە، لەگەڵ ئەوەی کە بپرسین ژیانەکەی بەختەوەرانە و دڵخوازە، جیاوازە. لەوانەیە ژیان لە مەکینەیەکی ئەزموون یان مەکینەیەکی ڕاستیی زەینی‌دا لە ڕاستی‌دا بەختەوەرانە بێت، بەڵام کەسانێکی یەک‌جار دەگەمەن ئەمەیان پێ بژاردەیەکی پاساودراوە بۆ ماناداری (NOZIK 1974,42-45). لە ڕاستی‌دا زۆر کەس دەڵێن کە قسەکردن لە "مانا" بەپێی پێناسە ئەم ئەگەرە دەسڕێتەوە کە مانا لە کاتی تەرخان‌کراو لە چەشنێک مەکینەی ئەزموون‌دا بەرهەم بێت. (هەرچەند کەسانێکی دەگمەن هەن کە لەم بارەیەوە بۆچوونێکی دژبەریان هەیە و ئیدیعا دەکەن کە ژیانی مانادار هەمان ژیانی دڵخوازە (بە تایبەتی گۆئێتز(GOETZ 2012) لەم بارەیەوە بە هیچ شێوەیەک بە بای خەیاڵی‌دا نایا). سەرەڕای ئەمە، بە شێوەیەکی ژیربێژانە ئەگەری ئەوە هەیە کە ژیانی کەسێک ڕێک بە قوربانی‌کردنی بەختەوەریی خۆی، بۆ وێنە بە یارمەتی‌دان بە دیتران بە نرخی لەکیس‌دانی بەرژەوەندییە تاکەکەسییەکانی خۆی، مانادار بێت.

	دووهەم ئەوەی کە هێنانەئارای ئەم پرسیارە کە ئایا هەبوونی تاکێک مانادارە، بە لەبەرچاوگرتنی ئەوەی کە ئایا ئەو بە ڕێگەی درووستی ئەخلاقی‌دا دەڕوات یەکێک نییە؛ وادیارە هەندێک شێوە بۆ زیادکردنی ماناداری هەیە کە هیچ پێوەندییەکی بە ئەخلاق، لانی‌کەم بە پێی تێگەیشتنێکی بێ‌لایەن لە ئەخلاقەوە، نییە، وەکوو دۆزینەوەی زانستی.

	هەڵبەت لەوانەیە کەسێک ئارگیومێنت بێنێتەوە کە ژیان کاتێک (یان تەنانەت بەو هۆیە کە) خاڵی لە بەختەوەری یان نائەخلاقییە، بێ‌مانایە، بە تایبەتی بە سەرنج‌دان بە بۆچوونەکانی ئەرەستوو لەم دژەبایەخانە. سەرەڕای ئەمە، وەها کارێک بە مانای گریمانەگرتنی پێوەندیی لێکدراو(10) [یان ناشیکارانە] و ناوەرۆکی لە نێوان ئەم چەمکانەدایە و لەم هەڵوێستە یەک‌جار دوورە کە بڵێین قسەکردن سەبارەت بە "مانا لە ژیان‌دا" بە شێوەیەکی شیکارانە ئاماژە بە هەندێک بۆچوون سەبارەت بە بەختەوەری و درووست‌بوون دەکات- واتا هەمان مەسەلە کە لێرەدا نکۆڵی لێ دەکەم. خاڵێک کە مەبەستی منە ئەوەیە کە پرسیاری چ شتێک ژیان مانادار دەکات لە باری مەفهوومییەوە لەم پرسیارە کە چ شتێک دەبێتە هۆی ئەوەی ژیان لە بەختەوەری یان ئەخلاق نزیک بێت، جیاوازە؛ تەنانەت گەر ئاشکرا بێت کە ‌باش‌ترین وڵام بۆ پرسیاری پێوەندی‌دار بە ماناوە دەس بە داوێنی وڵام بە یەکێک لەم پرسیارە بایەخ‌دانەرانە دەبێت. 

	گەر قسەکردن سەبارەت بە مانا لە ژیان‌دا بەپێی پێناسە قسەکردن لە بەختەوەری و درووستی نییە، کەوابوو قسەکردن لە چ شتێکە؟ تا بە ئێستا هیچ کۆدەنگییەک لەم بارەیەوە ساز نەبووە. وڵامێک ئەوەیە کە ژیانی مانادار ژیانێکە کە بەپێی پێناسە بە ئامانجی شیاوی هەڵبژاردن گەیشتووە (NIELSEN 1964) یان هەڵگری ڕەزامەندی لە ئەنجام‌دانی وەها کارێکە ( HEPBURN 1965; WOHLGENNANT 1981). سەرەڕای ئەمانە، بۆ ئەوەی کە وەها شیکارییەک بتوانێت ماناداری بەڕوونی لە بەختەوەری جیا بکاتەوە، وا‌ باش‌ترە هەڵەگری بکرێت بۆ ئەوەی نیشان بدرێت کامە یەک لە ئامانجەکان پێوەندییان بەوەی هەوەڵەوە هەیە. لەم بارەیەدا، هەندێک کەس دەڵێن کە بژاردە چەمکییەکان بۆ جێگربوون وەکوو بنەمای مانا، ئامانجگەلێکن کە نە تەنیا بایەخی ئەرێنییان هەیە بەڵکوو دەبنە هۆی یەکانگیریی ژیانیش (MARKUS 2003)، ماقووڵی دەکەن (THOMSON 2003, 13-8) یان لە سرووشتی حەیوانی دەچنە سەرترەوە (LEVY 2005).

	بەڵام لەوانەیە تەرکیزکردن لەسەر هەر چەشنە ئامانجێک، بۆ ڕەت‌کردنەوەی ئەم ئەگەرە ژیربێژانەیە ناتەواو بێت کە دەڵێت مانا دەتوانێت دیاردەیەکی زاتی کردەوەکان، ئەزموونەکان، حاڵەتەکان یان پێوەندیگەلێکی تایبەت بێت کە وەکوو  ئامانج، سەر بە هەڵبژاردن و ئیرادە دانەنراون و لەوانەیە نەکرێت لەگەڵ ئەوان وەها بەرەوڕووبوونەوەیەکمان هەبێت؛ بۆ وێنە، دەرکەوتی هەرمانیی هێزێکی مەعنەوی و ناخۆئاگا بێت کە جیهانی سرووشتی لەوەوە سەرچاوە دەگرێت، ڕێک بەو جۆرەی کە لە ئایینی هیندوودا باوەڕیان هەیە. سەرەڕای ئەمە، ئەم شیکارییانەی سەرەوە کە لەسەر بنەمای ئامانج ڕاوەستاون دەبنە هۆی ئەوەی هەندێک لە دەقە [و تێگەیشتنە] پڕ خوێنەرەکان کە ئیدیعای سەرقاڵ‌بوون بە مانای ژیان دەکەن لەم جەغزە بچنە دەرەوە، وەکوو بۆچوونە ئیگزیستانسیالیستییەکانی ژان- پۆل سارتر (SARTRE 1948) لە مانا کە بەپێی ئەو هەر هەڵبژاردنێک کە تاک ئەنجامی دەدات دەبێتە هۆی ئەوەی مانا سەقامگیر بێت و باسی ڕیچارد تەیلۆر( TAYLOR 1970, CH. 18) سەبارەت بەوەی کە سیزیێڤ (11) تەنیا بەو هۆیەی کە بەهێزترین مەیلەکانی خۆی تێر کردووە توانیویەتی دەستی بە مانا لە ژیانی خۆی‌دا ڕابگات. ئەمانە بەڕواڵەت تێگەیشتنگەلێکی پاساودراون لە مانا لە ژیان‌دا، بەڵام لە بنەڕتەوە هەڵگری دەس‌پێڕاگەیشتن بە ئامانجگەلێک نین کە دەبنە هۆی بەهێزتربوونی یەکانگیری، ماقووڵ‌بوون یان بەرزەفڕی [یان ترانسێند].

	ئەم مەسەلەی دوایی لەگەڵ ئاڵتێرناتیڤێکی دیکەش بەرەوڕووە لەسەر ئەم بنەمایە کە قسەکردن سەبارەت بە "مانای ژیان" وانییە کە حەتمەن پێوەندیی بە ئامانجەوە هەبێت بەڵکوو تەنیا ئاماژە بەو خێرانە دەکات کە لە باری کوالیتەوە ‌باش‌تر، شایانی خۆش‌ویستن و هۆگری و هەروەها شایانی ڕێزلێ‌گرتنی هاوشانی خۆیانن (TAYLOR 1989, CH. 1). عاقڵانە نییە بیر بکەینەوە کە بە دەس‌بەداوێن‌بوونی زەینییەت‌خوازانە (12) بە هەر هەڵبژاردنێک کە تاک لە کۆتایی‌دا پێی دەگات یان هەر مەیلێک کە ئەزقەزا بەهێزترین مەیلە بۆ ئەو، ئەم پێوانانە لەبەر چاو دەگیرێن. 

	هەرچەند کەسانێکی تا ڕادەیەک دەگمەن پەرژاونەتە سەر ئەم مەسەلەیە کە ئایا "مانای ژیان" مانایەکی یەکە و سەرەتاییە یان نا، بەڵام ڕەنگە بێ‌دەسەڵاتی لە دۆزینەوەی وەها مانایەک تا بە ئەمڕۆ دەربڕی ئەوە بێت کە وەها شتێک بوونی نییە.  لەم حاڵەتەدا ڕەنگە مەسەلەکە ئەوە بێت کە یەکپارچەیی ئەم بوارە قەرزداری سەرقاڵ‌بوون بە ویناگەلێکی یەک‌داپۆشێنەر بەڵام نایەکسانن کە لەگەڵ یەکتر هاوشێوەیی بنەماڵەییان(13) هەیە ( METZ 2013,CH. 2). ڕەنگە کاتێک باسی "مانای ژیان" دەکەین یەک یان چەند دانە لەم وێنا پێوەندی‌دارانەمان لە زەین‌دایە: هەندێک هەل‌ومەرج کە شایانی شانازی و پێداهەڵگوتنن، بایەخەکانی پاوەری عەشق و هۆگری، کوالیتەگەلێک کە ژیان ماقووڵ دەکەن یان ئەمانجگەلێک جگە لە چێژە پەستەکان کە هەڵبژاردنیان زۆر بەبایەخە. ئەم ئەگەرەش بوونی هەیە کە قسەکردن سەبارەت بە "مانای ژیان" تەنانەت ئەم ئاستەش لە یەکپارچەیی نیشان نادات و لە ڕاستی‌دا تێکەڵەیەکە لە وێناگەلی ناهاوجسن ( MAWSON 2010; OAKLEY 2010).

	 لەو ڕووەوە کە ئەم بوارە پتر خەریکی بیرکردنەوە سەبارەت بە مانای "مانای ژیان" دەبێت، نە تەنیا دەبێت هەوڵ بدات کە ڕوونی بکاتەوە کە لە چ لایەنێکەوە یەکپارچەیی قەبووڵ دەکات، بەڵکوو دەبێت هەوڵ بدات چەمکی مانای ژیان لە باقی وێنا نزیکە هاوپێوەندەکانی جیا بکاتەوە. بۆ وێنە، چەمکی ژیانی بەبایەخ لەوانەیە لەگەڵ چەمکی ژیانی مانادار یەکسان  نەبێت (BAIER 1997, CH. 5; METZ 2012)، بۆ نموونە، گەر کەسێک بڵێت ژینی بێ‌مانای لیپاولیپ لە چێژی حەیوانی بایەخی ژیانی هەیە، لە باری چەمکییەوە تووشی هەڵە نەهاتووە. سەرەڕای ئەمە وادیارە قسەکردن سەبارەت بە "ژیانی بێ‌مانا" بە هێچ شێوەیەک بە شێوەی شاراوە ئاماژە بە ژیانی پووچ (NAGEL 1970; FEINBERG 1980)، ناماقووڵ (BAIER 1997, CH. 5)، بێهوودە (TRISEL 2002) یان بەفیڕۆچوو (KAMM 2003, 14-210) ناکات.

	بەختەوەرانە لەم بوارەدا، بۆ چوونەپێشێ بە ئاراستەی ئەم پرسیارە ناوەرۆک‌بینە‌دا کە مانای ژیان چییە، بەدەستەوەدانی شیکردنەوەیەکی یەک‌جار وردبینانە لە چەمکی مانای ژیان (یان پێناسەکردنی دەستەواژەی "مانای ژیان") پێویست نییە. زانینی ئەوەی کە ماناداری بە شێوەی شیکاری پێوەندی بە خێری دواجاری بگۆڕ و خاوەن پۆلێن‌بەندی لە ژیانی تاکەکەس‌دا دەبێت کە لە باری چەمکییەوە لە بەختەوەری، درووستی و بایەخ‌مەندی جیاوازە تا ڕادەیەک بنەمایەکی هاوبەش ساز دەکات. درێژەی ئەم باسە دەپەرژێتە سەر ئەو هەوڵانەی کە بۆ تێگەیشتنی تیۆریکی چییەتیی ئەم خێرە ئەنجام دراون.

	سەرووسرووشت‌خوازی

	زۆربەی فیلسووفانی ئینگلیسی زمان کە سەبارەت بە مانای ژیان بابەت دەنووسن هەوڵ دەدەن هەندێک تیۆری ئاراستە بکەن و هەڵیانسەنگێنن، واتا پرەنسیپی بنەڕەتی و گشتی کە ئامانجیان ڕەچاوکردنی هەموو ئەو شێوە تایبەتانەیە کە ژیان دەتوانێت مانا دەس بخات. شێوەی باو بۆ پۆلێن‌بەندی‌کردنی وەها تیۆریگەلێک لەسەر بنەمای مێتافیزیکی ئەوان ئەنجام دەدرێت، واتا بەپێی ئەوەی کە کێهە تایبەتمەندی وەکوو ئەستوندەکی مانا لەبەر چاو دەگیردرێن. تیۆرییە سەرووسرووشت‌خوازانەکان ڕوانگەگەلێکن کە دەڵێن مانا لە ژیان‌دا دەبێ بە هۆی پێوەندی لەگەڵ هەرێمێکی مەعنەوەییەوە بیچم بگرێت. گەر خوا یان ڕۆح بوونی نەبێت، یان گەر بوونی هەبێت بەڵام نەکرێت پێوەندییەکی لەباری لەگەڵ ساز بکەین، ئەوکات سەرووسرووشت‌خوازی- یان ڕواڵەتی ڕۆژئاواییەکەی (کە لێرەدا لەسەری چڕ بوومەتەوە)- واجبی دەکات کە ژیان بێ‌مانا بێت. لە بەرامبەردا تیۆرییە سرووشت‌خوازانەکان ڕوانگەگەلێکن کە بڕوایان بەوەیە کە مانا دەتوانێت لە جیهانێک‌دا کە تەنیا لە ڕێگەی زانستەوە ناسراوە دەستەبەر بکرێت. لێرەدا، هەرچەند لەوانەیە مانا لە هەرێمێکی مەعنەوی‌یەوە هەڵقوڵێت، بەڵام شێوەگەلێکی دیاری‌کراو لە ژیان‌کردن لە جیهانێکی بەتەواوی ماددی‌دا بۆی کیفایەت دەکات. سەرنج بدەن کە دەکرێت ئەگەری ژیربێژانەی تیۆرییەکی ناسرووشت‌خوازانەش پشت‌ڕاست بکرێتەوە کە بەپێی ئەو مانا شوێنگرێکە لە تایبەتمەندییە ئابستراکتەکان کە نە مەعنەوین و نە ماددی. بەم حاڵەشەوە، لە نووسراوە ئینگلیسی-ئەمریکییەکان‌دا ئەم ئەگەرە زۆر بە هێند نەگیراوە (WILLIAMS 1999; AUDI 2005). 

	بەپێی پۆلێن‌بەندییەکی بەکەڵک سەبارەت بە بیرمەندانی سەرووسرووشت‌خوازەوە لە نەریتی یەکتاپەرەستی‌دا، ئەوان دابەش دەکرێن بە بیرمەندانێک کە بڕوایان بە ڕوانگەی خواتەوەر هەیە و بیرمەندانێک کە بڕوایان بە ڕوانگەی ڕۆح‌تەوەر هەیە. گرووپی یەکەم چەشنێک پێوەندی لەگەڵ خوایان (وەکوو کەسێکی ڕۆحانی کە زانای موتڵەق، خێری موتڵەق، توانای موتڵەق و بنەمای جیهانی مادییە) پێ ئەستوندەکی مانا لە ژیان‌دایە، تەنانەت گەر مرۆڤ ڕۆحی نەبێت (ڕۆح وەکوو گەوهەرێکی مردن‌هەڵنەگر و ڕۆحانی). ڕوانگەی دووهەم هەبوونی ڕۆح و دانانی ئەو لە حاڵەتێکی تایبەت‌دا وەک شتێک دێنێتە ئەژمار کە دەبێتە هۆی ماناداربوونی ژیان، تەنانەت گەر خوا بوونی نەبێت. هەڵبەت زۆر یەک لە سەرووسرووشت‌خوازەکان لەسەر ئەم بڕوایەن کە هەبوونی پێوەندییەکی دیاری‌کراو لەگەڵ خوا و ڕۆح بە شێوەیەکی هاوبەش بۆ وەڕاست‌گەڕانی هەبوونێکی مانادار پێویست و تەواون. سەرەڕای ئەمە، ڕوانگەی ساکاری باو و زۆربەی جاران ئارگیومێنتی ئاراستەکراو لە پەسندکردنی ڕوانگەی پێچراوتردا توانایان نییە کە ئەمە پتر لە ڕوانگە ساکارەکە پەسند بکەن.

	1.2. ڕوانگەی خواتەوەر

	باوترین و بەبڕشت‌ترین ڕوانگەی خواتەوەر سەبارەت بە مانا لە ژیان‌دا ئەوەیە کە دەڵێت هەبوونی تاک کاتێک مانادارترە کە ‌باش‌تر بتوانێت ئامانجێک کە خوا بۆی دیاری کردووە وەڕاست بگەڕێنێت. ئەم بیرۆکە ئاشنایە لەسەر ئەم بنەمایە دامەزراوە کە خوا پلانێکی بۆ جیهان تەدارەک دیوە و ژیانی تاک تا ئەو شوێنە مانادارە کە یارمەتیی خوا بدات لەم پلانەدا- لەوانەیە بەو شێوە تایبەتە کە خوا دەیهەوێت- (AFFOLTER 2007). وەڕاست‌گەڕاندنی ئامانجی خوا لە ڕووی ئیختیارەوە، تەنیا سەرچاوەی مانایە و هەبوونی ژیانی پاش مەرگ بۆ ئەمە پێویست نییە (BROWN 1971; LEVINE 1987; COTTINGHAM 2003). لەسەر بنەمای ئەم ڕوانگەیە، گەر کەسێک لە ئەنجام‌دانی ئەو شتەی کە خوا بۆ ژیانی ئەو لە بەر چاوی گرتووە سەرنەکەوێت، ژیانەکەی بێ‌مانا دەبێت.

	"تیۆریسییەنەکانی ئامانج‌‌بین" (14)- بە بۆچوونی من- لەسەر ئەوەی کە ئامانجێک کە خوا لە نەزەری‌دایە بە چ مانایەک دەتوانێت بە شێوەیەکی تاقانە بە ژیانی مرۆڤەکان مانا ببەخشێت جیاوازیی بیروڕایان هەیە. هەندێک کەس لەسەر ئەو بڕوایەن کە ئامانجێک کە خوا لە نەزەری‌دایە دەتوانێت تاقە سەرچاوەی پرەنسیپە ئەخلاقییە نەگۆڕەکان بێت و نەبوونی وەها شتێک ژیانمان بێ‌مانا دەکات (CRAIG 1994; COTTINGHAM 2003). سەرەڕای ئەمە، بێ‌شک ئەو گرفتانەی کە [جێگەی مەترسین] ئۆتۆفرۆن(15) دەیهێنێتە ئاراوە ئەم پاساوە تووشی تەنگ‌وچەڵەمە دەکات؛ ئامانجی خوا بۆ ئێمە دەبێت لە چەشنێکی تایبەت بێت بۆ ئەوەی ژیانی ئێمە بە وەڕاست‌گەڕاندنی ئەوان بتوانێت مانا دەس بخات (هەر وەکوو زۆر جار وەبیر هێندراوەتەوە، بوون بە خۆراکی مسافیرە نێوان کاکێشانەکان، وەها شتێک وەدی ناهێنێت)؛ هەر ئەمە نیشان دەدات کە پێوانەیەک لە دەرەوەی ئامانجی خوا بوونی هەیە کە ناوەرۆکی شیاوی خوا دیاری دەکات (بەڵام چاو لە COTTINGHAM 2005,CH. 3 بکەن). جیا لەمە هەندێک لە ڕەخنەگران ئارگیومێنت دێننەوە کە هەبوونی کۆمەڵە پرەنسیپی ئەخلاقی جیهان‌داگر و دەروەستی‌هێنەر بۆ ماناداربوونی ژیان پێویست نییە، تەنانەت گەر یارمەتی‌دان بە دیتران پێویست بێت (ELLIN 1995, 327).

	هەندێک لە تیۆریسییەنەکانی ئامانج‌بین بڕوایان وایە کە خولقاندنی ئێمە بە دەستی خوا بە [هەر] هۆکارێک بێت، تەنیا ڕێگایەکە کە ژیانی ئێمە لە دۆخی ئەگەری‌بوون [لەبەرامبەر زەرووری‌بوون‌دا] ڕزگار دەکات (CRAIG 1994؛ بەراوردی بکەن لەگەڵ HABER 1997). بەڵام ئاشکرا نییە کە ئایا ئیرادەی سەرەڕۆیانەی (16) خوا لە دۆخی ئەگەری‌بوون پارێز دەکات، یان ئیرادەی سەرەڕۆیانەی ئەو پتر لە پارێزکردن لە جیهانی ماددی جەبری، لە دۆخی ئەگەری‌بوون پارێز دەکات. سەرەڕای ئەمە ئێستاش لە نووسراوە پێوەندی‌دارەکان بەم هەرێمەوە ڕوون نییە کە ئەگەری‌بوون بە چ مانایەکە و بۆچی هێندە مەسەلەیەکی قووڵە. هەندێکی تر لە تیۆریسییەنەکانی ئامانج‌بین دەڵێن ژیانی ئێمە تەنیا تا ئەو شوێنە مانادارە کە خۆلقێنەرێک لەسەر بنەمای نییەتێک بیچمی پێ بەخشیبێت و لەم ڕێڕەوەوەیە کە ژیان مانایەک لە چەشنی مانای شتێکی هونەری وەدەست هێنابێت ( GORDON 1983). بەم حاڵەشەوە، لێرەدا هەڵبژاردنی ئازادانەی ئەنجام‌دانی کارێکی تایبەت، بۆ وەڕاست‌گەڕانی مانا پێویست نییە و ژیانی هەمووان بە یەک ئەندازە لە مانا بەهرەمەندە؛ بەڵام هەردووکی ئەم دواهاتانە دژ بە شهوودن (بۆ خوێندنەوەی ڕەخنەی زیاتر سەیری TRISEL 2012  بکەن).  ئایا گشت ئەم ئیرادانە درووستن؟ ئایا دەلیلێکی هومێد‌بەخش هەیە کە بیر بکەینەوە وەڕاست‌گەڕاندنی ئامانجی دڵخوازی خوا (لە بەرامبەریەتی لەگەڵ ئامانجی هەر مرۆڤێک) هەمان شتە کە مانا لە ژیان‌دا سەقامگیر دەکات؟

	هەر کام لەم دربڕینانەی تیۆریی ئامانج‌بین نە تەنیا کێشەی تایبەت بە خۆیانیان هەیە، بەڵکوو هەمووان لەگەڵ ئەم ئیرادە هاوبەشەش بەرەوڕوون: گەر خوا ئامانجێکی بۆ ئێمە دیاری کردبێت، ئەو کات پێگەی ئێمەی هێناوەتە خوارەوە و لە دەرکەوتی ئەوەش‌دا ئەگەری ئەوەی کە بە وەڕاست‌گەڕاندنی ئەم ئامانجە ناوبراوە مانایەک دەس بخەین لە ڕیشەوە بنەبڕی کردووە (BAIER 1982,14-118; MORPHY 1996,29-20; SINGER 1958, 15). ئەم ئیرادە لانی‌کەم دەگەڕێتەوە بۆ ژان-پۆل سارتر (SARTRE 1948,45) و لە نووسراوەکانی ئەم بوارەدا وڵامی زۆری پێ دراوەتەوە کە هێشتاش پێویستیان بە هەڵسەنگاندن هەیە (بۆ وێنە HEPBURN 1965, 271;21- BROWN 1971,20;DAVIS JACQUETTE 73; WALKER 1989; HANFLING 1987,45-1986; MORELAND 1987-56).

	ڕابێرت نۆزیک تیۆرییەکی خواتەوەر ئاراستە دەکات کە پتر خوا وەکوو بوونەوەرێکی بێ‌سنوور وێنا دەکات نەک بوونەوەرێکی خاوەن ئامانج (NOZIK 1981, CH .6 . 1989, CHS. 15-16 هەروەها چاو لە COOPER 2005 بکەن). بیرۆکەی سەرەکیی ئەو ئەوەیە کە بۆ ئەوەی دۆخێکی سنووردار مانادار بێت، ئەو دۆخە دەبێت مانای خۆی لە دۆخێکی تر وەربگرێت کە خاوەنی مانایە. کەوابوو، گەر ژیانی کەسێک مانادار بێت، لەوانەیە بەو هۆیە بێت کە لەگەڵ کەسێکی گرینگ زەماوەندی کردووە و هاوسەرەکەشی بە هۆی سنوورداربوون، دەبێت بایەخی خۆی لە شوێنێکی تر وەربگرێت، لەوانەیە لە ئیشەکەی وەری گرتبێت و کارەکەی ئەویش دەبێت مانای خۆی بە نێونجی هەبوونی پێوەندی لەگەڵ شتێکی تر کە مانادارە وەدەست هێنابێت و هەر بەم جۆرە تا کۆتایی. دۆخە سنووردارە مانادارەکان لەگەڵ زنجیرەی یەک لە دوای یەک بەرەوڕوون و بۆچوونی نۆزیک ئەوەیە کە ئەم زنجیرەیە تەنیا دەتوانێت لە شتێکی بێ‌سنووردا بە کۆتایی بگات، بوونەوەرێکی وەها گشتگیر کە پێویستێکی نەبێت (یان لە ڕاستی‌دا ئەگەری ئەوە نەبێت) لە خۆی بچێتە سەرترەوە بۆ ئەوەی لە شتێکی تر مانا وەربگرێت و ئەم بوونەوەرە هەمان خوایە.

	ئیرادێکی باو کە لەم ئارگیومێنتە دەگیردرێت ئەوەیە کە دۆخێکی سنووردار دەتوانێت مانادار بێت بەبێ ئەوەی کە مانای خۆی لە دۆخێکی ماناداری دیکە وەربگرێت؛ لەوانەیە بتوانێت خۆی لە خۆی‌دا مانادار بێت، یان مانای خۆی بە نێونجیی هەبوونی پێوەندی لەگەڵ شتێکی جوان، شتێکی ئۆتۆنۆمی یان بە هەر شێوەیەکی تر کە خۆی ‌لە خۆی‌دا بایەخمەند بەڵام نەک مانادارە، دەس بخات (THOMSON 2003,25-48, 26).

	پاساوەکانی دامەزراو لەسەر بنەمای ئامانج و بێ‌سنووربوون دوو نموونەی باوتری تیۆریی خواتەوەر لە نووسراوەکانی ئەم بوارەدان و سرووشت‌خواز دەتوانێت جەخت بکات کە بێ‌شک ئەمانە لەگەڵ کێشەیەکی هاوبەش دەس بە ئێخەن؛ واتا ئەوەی کە وا دێتە بەر چاو کە جیهانێکی بەتەواوی ماددی توانای هەیە کارێک ئەنجام بدات کە بە پێی ئیدیعا هەبوونی خوا بۆ ئەو زەروورییە. وادیارە سرووشت دەتوانێت بنەمایەک بێ بۆ ئەخلاقی گشتی و ئەو جۆرە لە بایەخەکان کە مانا دەتوانێت لەوانەوە سەرچاوە بگرێت. وادیارە باقی ڕوانگەکانی خواتەوەریش هەر تووشی ئەم گرفتە هەن. لێرەدا دوو نموونە دەهێنینەوە؛ هەندێک کەس دەڵێن خوا دەبێت هەبێت تا جیهانێکی عادڵانە بوونی هەبێت و جیهانێک کە شەڕ تێی‌دا سەربکەوێت و خێر نەتوانێت ئیشی خۆی ئەنجام بدات ژیانی ئێمە بێ‌مانا دەکات (CRAIG 1994؛ بەراوردی بکەن لەگەڵ COTTINGHAM 2003,PT.3). هەندێک کەسی‌ تر لەسەر ئەو باوەڕەن کە ئەوەی کە خوا بە دلۆڤانییەوە یادمان لێ دەکات تاقە شتێکە کە دەبێتە هۆی ئەوەی ژیانی ئێمە مانادار بێت (HARTXHORNE 1984).  بەم حاڵەوە، سرووشت‌خوازەکان ئاماژە دەکەن کە هێزی ناتاکەکەسی و کارمائاسای (17) سرووشت بەئەگەری زۆرەوە توانای ئەوەی هەیە کە وەکوو دادوەرێک کە حوکمێکی سزادەرانە دەر دەکات بە شێوەیەکی عادلانە سزا و پاداشت بدات و لە ڕاستی‌دا وا دیارە ژیانی تێکەڵ بە پێوەندیی دلۆڤانانە، مانایەکی یەک‌جار زیاتر بە ژیان دەبەخشێت تا ئەوەی لە ڕووی دلۆڤانییەوە یادێک لە کەسێک بکرێت [بەو جۆرەی کە سەبارەت بە خوا باسی لێ دەکرێت].

	مەسەلەیەکی دووهەم کە گشت ڕوانگە خواتەوەرەکان لەگەڵی بەرەوڕوون هەبوونی نموونە پێچەوانە ئاشکراکانە. گەر بیر لە نموونەگەلێکی سوواوی وەکوو ژیانی کەسانێکی وەکوو ئاڵبرت ئەنێشتەین، دایە ترێزا و پابلۆ پیکاسۆ بکەینەوە، دەبینین کە بە ڕواڵەت ژیانی ئەوان مانادارە تەنانەت گەر گریمانەمان ئەوە بێت کە هیچ کەسێکی مەعنەویی جیهانی موتڵەق، توانای موتڵەق و خێری موتڵەقێک کە بنەمای جیهانی ماددی بێت، بوونی نییە. تەنانەت ئەو فیلسووفانەی کە لایەنگری مەزهەبیشن بە دژواری دەتوانن نکۆڵی لەم خاڵە بکەن (QUINN 2000, 58; AUDI 2005)، هەرچەند هەندێک لەوان هەبوونی هەرێمێکی سەرووسرووشتی بۆ [بەکردەوە دەرهاتنی] مانایەکی "قووڵ" یان "دواجار"ـیان پێ پێویستە (CRAIG 1994,42; NOZIK 1981, 618). چ جیاوازییەک لە نێوان مانای قووڵ و مانای ڕووکەشی بوونی هەیە؟ و بۆچی دەبێت وا بیر بکەیەنەوە کە هەبوونی هەرێمێکی مەعنەوی بۆ مانای قووڵ پێویستە؟

	لێرەدا کەسی سەرووسرووشت‌خواز دەتوانێت کردەوەیەکی بەکەڵک ئەنجام بدات: هەنگاوێک بگەڕێتەوە دواوە و سەبارەت بەم مەسەلەیە بیر بکاتەوە کە چ شتێک لە خواوەند‌دا دەبێتە هۆی ئەوەی کە بتوانێت بە شێوەیەکی تاقانە بە ژیان مانا ببەخشێت؛ لەوانەیە کەسی سرووسرووشت‌خواز لەم بوارەدا لە نەریتی تئۆلۆژیکێک کە ئەو وەک بوونەوەرێکی کامڵ دێنێتە ئەژمار بەم شێوەیەی خوارەوە پێڕەوی بکات: بۆ ئەوەی کە خوا بتوانێت بە تاقی تەنیا بەرپرسی هەر چەشنە مانایەک لە ژیان‌دا بێت، دەبێت هەندێک سیفەتی تایبەتی هەبێت کە لە جیهانی سرووشتی‌دا دەس ناکەون؛ ئەم سیفەتانە دەبێت لە باری چۆنایەتییەوە لە هەر چەشنە خێرێکی مۆمکین لە جیهانی ماددی‌دا سەرتر بن و دەبێت هەمان شت بن کە بنەمای مانا لەم جیهانەدایە. لێرەدا، سەرووسرووشت‌خواز دەتوانێت ئارگیومێنت بێنێتەوە کە مانا گرێ دراوەتەوە لە هەبوونی بوونەوەرێکی کامڵ و کامڵ‌بوون هەندێک تایبەتمەندی وەکوو نازەمەنمەندی، کراوەیی و نەگۆڕبوون واجیب دەکات کە تەنیا لە هەرێمێکی مەعنەوی‌دا ڕێتێچووە (METZ 2013, CHS. 6-7؛ بەراوردی بکەن لەگەڵ MORRIS 1992؛ بە پێچەوانەوەی BROWN 1971 & HARTSHORNE 1996). مانا لەوانەیە لە خۆش‌ویستنی بوونەوەرێکی کامڵ یان بردنی ژیان بەرەو ئاراستەی ئەو بوونەوەرە بە شێوەگەلێکی تر وەکوو خۆ وەک ‌ئەو لێ‌کردن یان تەنانەت وەڕاست‌گەڕاندنی ئامانجێک کە ئەو بوونەوەرە هەیەتی- کە لەوانەیە ئامانجێکی گونجاو بێت کە بۆ تاک بە تاکی کەسەکان لەبەر چاو گیراوە- وەدەست بێت (بۆ نموونە بەپێی ئەو شتەی کە لە AFFOLTER 2007ـدا هاتووە).

	ئەم ڕێکارە هەرچەند لەوانەیە بۆ تیۆری خواتەوەر هومێدبەخش بێت، لەگەڵ کۆسپێکی جیددی بەرەوڕووە. لە لایەکەوە، بۆ ئەوەی کە خوا تاقە سەرچاوەی مانا بێت، دەبێت هیچ هاوشێوەییەکی لەگەڵ ئێمە نەبێت؛ چونکە تا هاوشێوەیی خوا لەگەڵ ئێمە زیاتر بێت، بەڵگەیەکی پتەوترمان لە بەر دەستە کە وای وێنا بکەین کە دەتوانین لە نەبوونی خواش‌دا مانا دەس بخەین. لە لایەکی ترەوە تا خوا هاوشێوەیەیی لەگەڵ ئێمە ‌کەم‌تر بێت، ‌کەم‌تر ڕوون دەبێتەوە کە چۆن دەتوانین لە ڕێگەی هەبوونی نیسبەتێک لەگەڵ ئەوەوە مانا دەس بخەین. چلۆن دەتوانین ئاشقی بوونەوەرێک بین کە توانای گۆڕانی نییە؟ چلۆن دەکرێت وەک وەها بوونەوەرێک بچین؟ ئایا هەر لە بنەڕەتەوە ئەگەری ئەوە هەیە کە بوونەوەرێکی گۆڕان‌هەڵنەگر، نازەمەنمەند و ساکار ئامانجێکی هەبێت؟ ئایا بەڕاستی دەتوانێت تاک بێت؟ و بۆچی دەبێت وا بیر بکەینەوە کە هەبوونی بوونەوەرێکی بەتەواوی بێ‌عەیب بۆ مانا پێویستە؟ بۆچی بوونەوەرێکی زۆر باش بەڵام سەقەت توانای مانابەخشینی نییە؟

	 

	2.2. ڕوانگە ڕۆح‌تەوەرەکان

	تیۆری ڕۆح‌تەوەر ڕوانگەیەکە کە لەسەر ئەم بنەمایە دامەزراوە کە مانا لە ژیان‌دا لە هەبوونی نیسبەتێکی تایبەت لەگەڵ گەوهەرێکی نەمر و ڕۆحانییەوە سەرهەڵدەدات کە لە کاتی زیندووبوونی جەستەدا بە شێوەیەکی نێونجی‌دار بەسەری‌دا ڕوو دەدات و پاش مردنی جەستە تا هەرمان درێژە بە ژیانی خۆی دەدات. گەر کەسێک ڕۆحی نەبێت، یان ئەگەر ڕۆحی هەبێت بەڵام بە شێوەیەکی هەڵە لەگەڵی نیسبەت ساز بکات، ژیانەکەی بێ‌مانا دەبێت. دوو ئارگیومێنتی قەبە بۆ پشت‌ڕاست‌کردنەوەی تیۆریی ڕۆح‌تەوەر بوونی هەیە. 

	ئارگیومێنتی یەکەم لە زمانی کەسی ئاساییەوە ئاراستە دەکرێت و لئۆ تۆلستۆی لە بەرهەمی خۆی‌دا ئاماژەی پێ دەکات (TOLSTOY 1884؛ هەروەها چاو لە MORRIS 1992; HANFLING 1987, 22  26; CRAIG 1994;24 بکەن). تۆلستۆی لەسەر ئەم باوەڕەیە کە بۆ ئەوەی ژیان مانادار بێت دەبێت کارێک هەبێت کە بایەخی ئەنجام‌دانی هەبێت و گەر هیچ کام لەو کارانەی کە کەسێک ئەنجامی دەدات جیاوازییەکی هەرمان لە جیهان‌دا ساز نەکات، هیچ کارێک بایەخی ئەنجام‌دانی نییە و ئەنجام‌دانی ئەم کارە پێویستی بە هەبوونی خۆیەکی نەمر و ڕۆحانییە. هەڵبەت زۆر کەس سەبارەت بەمە دوودڵ بوون کە کاریگەریی بێ‌کۆتایی بۆ وەڕاست‌گەڕانی مانا پێویستە (بۆ وێنە SCHMIDTZ 2001; AUDI 2005, 354-55). هەندێک کەسی تریش ئاماژە بەوە دەکەن کە بۆ کاریگەریی بێ‌کۆتایی پێویست نییە نەمر بین (LEVINE 1987, 462)، چونکە بۆ ئەم مەبەستە هەر ئەوەندە بەسە کە هەبوونی مردن‌هەڵگری تاک تا هەرمان لە یادی خوادا بمێنێتەوە.

	ئارگیومێنتێکی گشتی‌تر کە بۆ پشت‌ڕاست‌کردنەوەی تیۆری ڕۆح‌تەوەر سەبارەت بە مانای ژیان دێتە ئاراوە ئەوەیە کە هەبوونی ڕۆح بۆ وەڕاست‌گەڕانی عیداڵەتی کامڵ پێویستە و وەها عیداڵەتێکیش بۆ ژیانی مانادار پێویستە. کاتێک کە کەسی شەڕاژۆ سەر دەکەوێت و کەسی باش لە عەزاب‌دایە، ژیان بێ‌مانا دێتە بەرچاو، لانی‌کەم گەر وا گریمانە بکرێت کە هیچ جیهانێکی تر لە گۆڕێ‌دا نییە کە لەودا ئەم بێ‌عیداڵەتییانە جا چ بە دەستی خوا بێت چ بە دەستی کارما، قەرەبوو بکرێتەوە. شتێک لە چەشنی ئەم ئارگیومێنتە دەتوانین لە بەشێک لە کتێبی پیرۆزدا بە ناوی کۆمەڵگا (18) بدۆزینەوە و ئەمە ئارگیومێنتێکە کە هێشتا داشداریی لێ دەکرێت (DAVIS 1987L CRAIG 1994).  بەم حاڵەوە، پێکهاتەی هەڵێنجانەکیی ئەم ئارگیومێنتەش وەکوو ئارگیومێنتی پێشوو لاواز دێتە بەر چاو؛ تەنانەت گەر ژیانی پاش مەرگ بۆ دەرکەوتی عادڵانە پێویست بێت، ئاشکرا نییە کە بۆچی دەبێت باوەڕمان بەوە بێت کە ژیانی هەرمانیی پاش مەرگ بۆ ئەمە پێویستە (PERRETT 1986, 220). 

	بۆ بەهێزکردنی هەڵێنجانەکانی ئەم دوو ئارگیومێنتە هەندێک هەوڵ دراوە و ڕێکاری ئەسڵی لەم کارەدا دەس‌بەداوێن‌بوون بە بایەخی تەواوبوون (19) بووە (METZ 2013, CH. 7). لەوانەیە هۆکاری تۆلستۆی بۆ پەسندکردنی ئەوەی کە دەبێت ژیانێکی هەرمانت هەبێت بۆ ئەوەی بکرێت جیاوازییەکی خۆڕاگر و لەبار وەدی بێنیت، پێویستییەک بێت کە دەخرێتە پاڵ بکەرەوە، واتا پێویستیی تاک بەوەی کە ڕێز لە بایەخێکی بێ‌سنوور بگرێت، شتێک کە لە باری چۆنایەتییەوە سەرتر لە بایەخی بۆ وێنە چێژ بێت. هەروەها لەوانەیە هۆکاری پێویستیی بە نەمربوون بۆ سەقامگیرکردنی سزای عادڵانە ئەوە بێت کە پاداشت‌دان بە کەسی فەزیلەتمەند هەڵگری وەدی‌هێنانی سەرترین ویستە ئاگادارانە و ئازادەکانی ئەوە کە یەکێک لەوانە چەشنێک پشکوتنی هەرمانە (GOETZ 2012). ئاشکرایە کە درووستیی ئەم ئارگیومێنتانە بەڵگەنەویستە، بەڵام سەرەڕای ئەمەش، لانی‌کەم دەلیلێک بۆ ئەم بیرۆکەیە دەخەنە بەر دەست کە نەمربوون بۆ وەرگرتنی پێشەکیی گەورە بەتەواوی سەبارەت بەو شتەی بۆ مانا پێویستە زەروورەتی هەیە.

	بەم حاڵەوە، هەردووکی ئەم ئارگیومێنتانە هێشتا لەگەڵ مەسەلەیەک دەس بە ئێخەن کە دەربڕینە هەوەڵینەکانیان لەگەڵی دەس بە ئێخەیە؛ تەنانەت گەر نیشان بدەن کە مانا گرێ دراوەتەوە لە نەمربوون، هێشتاش نیشانیان نەداوە کە مانا گرێ دراوەتەوە لە هەبوونی ڕۆح. بەپێی پێناسە، گەر کەسێک ڕۆحی هەبێت، ئەو کات ئەو نەمرە، بەڵام ڕاستیی ئەم گوتەیە ئاشکرا نییە کە گەر کەسێک نەمر بێت، کەوابوو ڕۆحی هەیە. ڕەنگە توانای ڕاگواستنی ئاگاهیی خۆت بۆ زنجیرەیەکی بێ‌کۆتایی لە جەستە جۆراوجۆرەکان لە جیهانێکی هەرمان‌دا نموونەیەک لە هەرمانی بەبێ هەبوونی ڕۆح بێتە ئەژمار. وەها ئەگەرێک هەڵگری ئەوە نییە کە تاک جەوهەرێکی ڕۆحانیی نەمری هەبێت (وێنای بکەن کە لە کاتی گوازرانەوە لە جەستەیەکەوە بۆ جەستەیەکی تر، ئەم داتایانەی کە ئاگاهی تاک دەپارێزن بە شێوەیەکی کاتی لە کۆمپیوتێرێک‌دا کەڵەکە بکرێت). چ دەلیلێک بوونی هەیە کە بیر بکەیەنەوە تاک بۆ هەبوونی ژیانێکی مانادار دەبێ ڕۆحێکی تایبەتی هەبێت؟

	وادیارە مژدەبەخش‌ترین دەلیل، دەلیلێکە کە ئێمە لە دەربڕینی سادەی تیۆریی ڕۆح‌تەوەرەوە بەرەو ئەم ڕوانگە پێچراوترە ڕێنوێنی دەکات کە خوا و ڕۆح هەردووکیان پارێزەری مانان. بەڕواڵەت ‌باش‌ترین پاساو بۆ ئەم ئەندێشەیە کە بۆ هەبوونی ژیانێکی مانادار دەبێ ڕۆحمان هەبێت ئەوەیە کە مانا لە پەیوەست‌بوون بە خوا لە هەرێمێکی مەعنەوی وەکوو بەهەشتەوە سەرهەڵدەدات، ڕوانگەیەک کە تووماس ئاکویناس، لئۆ تۆلستۆی (TOLSTOY 11884) و [هەندێک لە] بیرمەندانی دینیی هاوچەرخ (وەکوو CRAIG 1994) بڕوایان پێیەتی. ئەگەرێکی تر ئەمەیە کە بڵێین مانا لە ڕێزگرتن لە دیاردەی خوایی دەروونی خۆمان، واتا لە ڕۆحەوە سەرهەڵدەدات (SWENSON 1949).

	لێرەش‌دا، هەر وەکوو ئەو شتەی کە سەبارەت بە ڕوانگە خواتەوەرەکان بینیمان، ڕەخنەگرانی سرووشت‌خواز هەندێک نموونەی پێچەوانە لە بەرامبەر ئەم ئیدیعایەدا کە دەڵێت ڕۆح یان شتێکی نەمر بۆ مانا پێویستە، ئاراستە دەکەن. وا دیارە کارە مەزنەکان جا چ ئەخلاقی بن و چ هونەری و چ فیکری، بە ژیانی تاک مانا دەبەخشن، جیا لەوەی کە ئایا ئەو تا هەرمان دەژی یان نا. ڕەخنەگران ڕایان وایە کە تیۆریسییەنەکانی ڕۆح‌تەوەر بە شوێن پێوانەیەک لە ئاستێکی سەرەوەدان بۆ هەڵسەنگاندنی مانای ژیانی خەڵک ( BAIER 5; TRISEL 2002; TRISEL-29; BAIER 1997 , CHS. 4-1957). دەس‌بەداوێن‌بوون بە ڕۆح پێویستی بە تەواوبوون هەیە. جگە لەوەی کە، هەر وەکوو لە سەرەوە هات، دیاردەیەکی تەواو بێت کە ڕێزی لێ بگرین، یان پاداشتێکی بەتەواوی عادڵانە بێت کە لێی بەهرەمەند بین، یان بوونەوەرێکی تەواو بێت کە لەگەڵی بتوانین یەکگرتوو بین. بەم حاڵەوە، هەرچەند لە ڕاستی‌دا تیۆری ڕۆح‌تەوەر دواجار لەسەر ئیدیعایەک ڕاوەستاوە کە باوەڕی بەوە هەیە کە مانا لەسەر بنەمای تەواوبوون یان کەماڵ ڕاوەستاوە، وەها تیۆرییەک لانی‌کەم بە هۆی ساکاربوونەوە ڕاکێشەرە و ڕوانگە ڕکابەرەکانیش هێشتا دەبێت بە شێوەیەکی بەدیسیپلین و بەتەواوی پارێزراو دیاری بکەن کە تا چ ئاستێک ‌کەم‌تر لە کەماڵ قەبووڵ دەکەن (ڕەنگە ئەم باسە لە METZ 2013,CH. 8 دەستی پێ کردبێت). چ ڕادەیەک لە بایەخ ‌کەم‌تر لە ڕادەی ئایدیال بۆ ئەوەی ژیان مانادار بێتە ئەژمار کیفایەتە؟

	ڕەخنەگرانی ڕوانگەی ڕۆح‌تەوەر نە تەنیا دەڵێن نەمربوون بۆ مانا لە ژیان‌دا [مەرجێکی] پێویست نییە بەڵکوو سەرەڕای ئەمە لەسەر ئەم باوەڕەن کە بۆ ژیانی بێ‌مانا [مەرجێکی] بەسە. ئارگیومێنتێکی بەبڕشت ئەوەیە کە ژیانی نەمر، جا چ ڕۆحانی بێت چ جەستەیی، ناتوانێت وەڕەزیی بە شوێنەوە نەبێت و وەڕەزی ژیان بێ‌مانا دەکات (BELSHAW 2005, WILLIAMS 1973; ELLIN 1995, 311  91; SMUTS 2011-;12-82). باوترین وڵام ئەوەیە کە نەمربوون وا نییە کە حەتمەن وەڕەزکەر بێت (FISCHER 1994; WISNEWSKI 2005; BORTOLOTTI&NAGASAWA 2009; CHAPPELL 2009; QUIGLEY & 78- HARRIS 2009, 75). بەم حاڵەوە، لەوانەیە ئەمەش جێگەی سەرنج بێت کە بپرسین ئایا بەڕاستی وەڕەزی بۆ بێ‌مانابوون [مەرجی] بەسە؟ بۆ وێنە، وای دابنێن کەسێک خۆبەخش بێت بۆ تامۆڵ‌کردنی وەڕەزی بۆ ئەوەی زۆر کەسانی دیکە خەمبار نەبن؛ ڕەنگە ئەم جۆرە لە فیداکاری مانادار بێت.

	یەکێکی تر لەو ئارگیومێنتانەی کە باس لەوە دەکات کە نەمربوون [مەرجی] بەسە بۆ بێ‌مانابوونی ژیان، ئەمەیە کە دەڵێ کەسانێک کە ناتوانن بمرن توانای ئەوەیان نییە هەندێک لە فەزیلەتەکان بەکردەوە دەربێنن (NUSSBAUM 1989; KASS 2001). بۆ وێنە ناتوانن ببنە هۆی برەوی هیچ چەشنێکی گرینگ لە عیداڵەت، بە ڕادەیەکی بەرچاو خێرخواز بن، یان بوێرێیەکی تایبەت لە خۆیانەوە نیشان بدەن چونکە لێرەدا باسی مەرگ و ژیان لەگۆڕێ‌دا نییە. ڕەخنەگران وڵام دەدەنەوە کە تەنانەت گەر وەها فەزیلەتگەلێک ڕێتێچوو نەبن، هەندێک فەزیلەتی تر دەتوانن بوونیان هەبێت و هەڵبەت ئاشکرا نییە کە گەر نەمر بین، عیداڵەت، خێرخوازی و بوێریی مانابەخش [بە ژیان] ڕێتێنەچوو بێت؛ بۆ وێنە گەر بەردەوام لە نەبوونی مەرگی خۆمان ئاگادار نەبین یان ئەگەر ڕۆحی لەناوچوون‌هەڵنەگری ئێمە سەرەڕای ئەمە، بە یارمەتیی ڕەنجێکی خەست، ئامانجە وەڕاست‌نەگەڕاوەکان و ژیانی دووپاتە زیانی بەر بکەوێت، ڕەنگە وەها شتێک ڕێتێچوو بێت.

	هەندێک ئارگیومێنتی پێوەندی‌داری تریش بوونیان هەیە کە باس لەوە دەکەن کە ئاگاداری لە نەمربوون دەبێتە هۆی لەناوچوونی مانای ژیان بەو هۆیەی کە بۆ وێنە هەستی بەبایەخ‌بوون و  دەسبەجێیی لە ژیان کۆچ دەکات (LENMAN 2009; JAMES2001; KASS 1995) یان بەو هۆیە کە لەم حاڵەتەدا هەندێک هۆکاری دەرەوەیی هەن کە لایەنگریی خۆیان دەسەپێنن نەک هۆکارە ناوەکییەکان (WOLLHEIM 1984, 266). سەرنج بدەن کە لێرەدا ئامانجی باسەکە، بڕوا بە ژیانی هەرمانیی پاش مەرگە نەک خودی نەمری. هەر بەم هۆیە، تەنیا بە هێنانەوەی ئەم دەلیلانە قینیاتم کرد (بۆ خوێندنەوەی ڕەخنەی ڕۆشنگرانەی زیاتر چاو لە BORTOLOTTI 2010بکەن).

	  :3سرووشت‌خوازی

	ئێستا دەپرژێینە سەر ڕوانگەیەک کە بەپێی ئەو تەنانەت گەر هیچ هەرێمێکی مەعنەوی بوونی نەبێت، لانی‌کەم بۆ زۆربەی کەسەکان [وەڕاست‌گەڕانی] مانا لە ژیان‌دا ڕێتێچووە. لەناو کەسانێک‌دا کە بڕوایان بەوەیە کە لە جیهانێکی بەتەواوی ماددی‌دا بەو جۆرەی کە لە ڕێگەی زانستەوە ناسراوە دەکرێت هەبوون و ژیانێکی مانادارمان هەبێت، دوو شت جێگەی مشت‌ومڕە: یەکەم ئەوەی کە زەینی مرۆڤەکان تا چ ڕادەیەک مانا ساز دەکات و دووهەم ئەوەی کە ئایا مەرج‌گەلێک بۆ [وەڕاست‌گەڕانی] مانا بوونی هەیە کە لە ناو مرۆڤەکان‌دا نەگۆڕ بێت.

	زەینییەت‌خوازەکان بڕوایان وایە کە هیچ پێوانەیەکی نەگۆڕ بۆ مانا بوونی نییە چونکە مانا بە ئیعتباری نیسبەتێک کە لەگەڵ سوژە هەیەتی دیاردەیەکی ڕێژەییە، واتا گرێ دراوەتەوە لە بەریانەکان یان ئەو شتانەی کە بۆ تاک گرینگە وەکوو ویستەکان، ئەمانجەکان و هەڵبژاردنەکانی. بە گشتی ماناداربوونی شتێک بۆ تاک لە حاڵەتێک‌‌دایە کە ئەو بڕوای بە ماناداربوونی ئەو شتە هەبێت یان وەشوێن ماناداربوونی ئەو شتەوە بکەوێت. لە بەرامبەردا، عەینییەت‌خوازەکان دەڵێن هەندێک پێوەری نەگۆڕ بۆ مانا بوونی هەیە، چونکە مانا (لانی‌کەم تا ئاستێکی دیاری‌کراو) لە زەین سەربەخۆیە، واتا تایبەتمەندییەکی ڕاستەقینەیە کە جیا لەوەی کە ببێتە بابەتی حاڵەتە زەینییەکانی تاک بوونی هەیە. لێرەدا مانداربوونی شتێک (تا ڕادەیەک) بە هۆی سرووشتی زاتیی ئەو شتە و جیا لە باوەڕی تاکەکان بە ماناداربوونی ئەو شتە یان ئەوەوەیە کە بەشوێن ماناداربوونی ئەو شتەوە بن.

	دەکرێت بە شێوەیەکی ژیربێژانە جێگەیەکیش بۆ تیۆرییە نێوان‌سوژەییەکان (20) لەبەر چاو بگرین کە بەپێی ئەو، هەندێک پێوەری نەگۆڕی مانا بۆ مرۆڤەکان بوونی هەیە کە بریتین لەو شتانە کە هەمووان لە ڕوانگەیەکی جەماوەریی تایبەتەوە لەسەری هاودەنگن (DARWALL 1983, CHS, 12-11). بەم حاڵەوە، ئەم بۆچوونە سەربەخۆیە لەم بوارەدا ڕۆڵێکی بەرچاو ناگێڕێت. هەر بۆیە لە درێژەدا وەلای دەنێم.

	 

	 

	 

	1.3. زەینییەت‌خوازی

	بەپێی ئەم ڕوانگەیە مانا لە ژیان‌دا، بەپێی حاڵەتی زەینیی بگۆڕی هەر کام لە تاکەکان، بۆ یەک بە یەکی ئەوان جیاوازە. نموونە باوەکانی ئەم ڕوانگەیە بریتین لە ئەو ڕوانگانەی کە دەڵێن ژیانی تاک کاتێک مانادارترە کە پتر بەو شتەی کە لە قووڵایی دڵەوە خوازیارییەتی بگات، پتر بەو ئامانجانەی وا سەرەتیی پێ داون بگات، یان پتر کارێک کە بە باوەڕی ئەو بەڕاستی گرینگە ئەنجامی بدات (TRISEL 2002; HOOKER 2008; ALEXIS 2011). لەم دواییانەدا یەکێک لە زەینییەت‌خوازە بەبڕشتەکان گوتوویەتی کە چاوەدێری یان خۆشەویستی هەمان دۆخە دەروونییە لەبارەکانن؛ هەر بۆیە ژیان ڕێک تا ئەو ڕادەیە مانادارە کە کەسێک سەبارەت بە شتێک چاوەدێری و خۆشەویستیی هەبێت (FRANKFURT 1982, 2002, 2004).

	زەینییەت‌خوازی بەسەر بەشێکی زۆر لە سەدەی بیستەم‌دا زاڵە، واتا سەردەمانێک کە پراگماتیسم (21)، پۆزیتیڤیسم، ئیگزیستانسیالیسم، ناناسین‌خوازی (22) و مرۆڤ‌خوازی (23) یەک‌جار برەویان هەبوو (AYER 1990; JAMES 1981; KLEMKE 1986; WILLIAMS 1972; HARE 1970; TAYLOR 1967; BARNES 1948;SARTRE 1947). سەرەڕای ئەمە، لەم چارەکە دواییەی سەدەی بیست‌دا، "هاوسەنگیی بیرمەندانە"(24) بووە چەشنێک لە مێتۆدی ئارگیومێنت کە هەمووان قەبووڵیان کرد کە بە بۆنەی ئەوەوە، ئیدیعا ڕێساییە مشت‌ومڕ‌هێنەراکن بە هۆی وەدی‌هێنان و تەتەڵەکردنی ئیدیعا ڕێساییە ‌کەم‌تر مشت‌ومڕهێنەراکن کە لە لایەن هەمووانەوە قەبووڵ نەکراون، پاساو دەدرێنەوە. لەم مێتۆدە بۆ داشداری‌کردن لە هەبوونی بایەخی عەینی کەڵک وەرگیراوە و لە ئەنجام‌دا زەینییەت‌خوازی سەبارەت بە مانا[ی ژیان] دەسەڵاتی خۆی لە دەس داوە.

	کەسانێک کە هێشتا هەڵویستی زەینییەت‌خوازییان پاراستووە زۆربەیان سەبارەت بە ئەو هەوڵانەی کە ڕوویان لە پاساوهێنانەوەی ئەو باوەڕانەیە کە سەبارەت بە بایەخی عەینین، دوودڵن ( وەکوو TRISEL 79-2002, 73; FRANKFYRT 79,2004, 278). تیۆریسییەنەکان لە سەرەتاوە بە هۆی ڕەزایەت‌بەخش‌نەبوونی ئاڵتێرناتیڤەکانی زەینییەت‌خوازی ڕوویان هێنا لە قەبووڵ‌کردنی ئەمە؛ ئەوان دڵنیان کە بایەخ بە شێوەی گشتی و مانا بە شێوەی تایبەتی بوونی هەیە، بەڵام تێناگەن کە چۆن دەکرێت بناغەی لە دیاردەیەک‌دا بێت کە لە زەین سەربەخۆیە، جا چ سرووشتی، ناسرووشتی یان سەرووسرووشتی‌. ڕێگەیەکی سەرڕاست کە لە بەرامبەر ئەم ئەگەرانەدا وەدەر دەکەوێت ئەمەیە کە ماناداربوونی شتێک بەپێی ئەو شتەی کە کەسەکان پێیان مانادارە یان لە ژیان دەیانهەوێت تەتەڵە دەکرێت. بۆ وردبوونەوە لەم دەلیلە بۆ پشت‌ڕاست‌کردنەوەی زەینییەت‌خوازی، باسگەلی پان‌وبەرینی سەرووئەخلاقی (25) لە مەعریفەناسی، مێتافیزیک و فەلسەفەی زمان‌دا پێویستە.

	دوو ئارگیومێنتی تریش لە پشت‌ڕاست‌کردنەوەی زەینییەت‌خوازی‌دا بوونی هەیە کە داوێنەیەکی ‌کەم‌تریان هەیە. یەکیان ئەمەیە کە دەڵێت مەقبووڵ‌بوونی زەینییەت‌خوازی بەو دەلیلەیە کە لە باری عەقڵییەوە دەکرێت ژیانی مانادارمان پێ ژیانی ڕەسەن بێت (FRANKFURT 1982). گەر ژیانی تاک تا ئەو شوێنە مانادار بێت کە ئەو لەگەڵ خۆی و دەروونی خۆی ڕاستگۆ بێت، کەوابوو دەلیلێکمان هەیە بۆ ئەوەی باوەڕ بکەین کە مانا تەنیا شوێنگرێکە لە وەدی‌هاتنی هەندێک لە ویستە تاکەکەسییەکان یان وەڕاست‌گەڕانی هەندێک لە ئامانجەکانی ئەو. ئارگیومێنتەکەی تر ئەوەیە کە بەپێی شهوود، مانا لە ون‌کردنی خۆمان یان نوقم‌بوون لە چالاکی یان ئەزموونێک وەدەست دێت (FRANKFURT 1982). وا دیارە کارێک کە زەین چڕ دەکاتەوە و پێوەندیگەلێک کە تاک نوقم دەکەن، بۆ [وەڕاست‌گەڕاندنی] مانا پێویستن ئەویش بە هۆی دەس‌تێوەردانی یەکینەیەکی زەینی، یانی چڕبوونەوە و نوقم‌بوون. 

	سەرەڕای ئەمە، ڕەخنەگران لەسەر ئەم باوەڕەن کە هەردووکی ئەم ئارگیومێنتانە لە بەرامبەر ئیرادێک‌دا کە بە شێوەی هاوبەش لە هەردووکیان‌ دەگیرێت خەسارهەڵگرن؛ ئەم ئارگیومێنتانە لە ڕۆڵی بایەخی عەینی هەم لە وەڕاست‌گەڕاندنی خۆمان و هەم لە ون‌کردنی خۆمان، چاوپۆشی دەکەن (TAYLOR 1992, ESP, CH. 4). تاک گەر بە ئەنقەست زیان بە کەسانێکی تر بگەیێنێت (DAHL 1987, 12) بە سەرکەوتووییەوە 3732 تاڵە موو لەسەر سەری خۆی بپارێزێت (TAYLOR 1992, 36) یان تەنانەت پیسیی خۆی بخوات (WIELENBERG 2005, 22) بەڕاستی لەگەڵ خۆی ڕاستگۆ نییە؛ و گەر لە وەها چالاکیگەلێک‌دا نوقم بێت بە شێوەیەکی مانابەخشیش خۆی ون ناکات. وا دیارە دەس‌خستنی مانا پێویستی بەوەیە کە لەسەر کردەوەکان، پێوەندییەکان، حاڵەتەکان و ئەزموونگەلێکی تایبەت تەرکیز بکەین یان لەوان‌دا نوقم بین.

	ئەمە قسەی عەینییەت‌خوازەکانە، بەڵام زۆرێک لە زەینییەت‌خوازەکانیش ڕاکێشەربوونی ئەم خاڵە هەست پێ دەکەن. زەینییەت‌خوازەکان بە بەڵگەهێنانەوە لە وڵامگەلێکی هاوشێوەی ئەو شتەی کە لە نووسراوە پێوەندی‌دارەکان بە مەسەلەی بەختەوەرییەوە هاتووە، زۆربەیان بەم جۆرە وڵام دەدەنەوە کە جەماوەرێکی دەگمەن ئەویش گەر وای دابنێین کە بوونیان هەبێت، لانی‌کەم پاش تێپەڕکردنی پڕۆسەی ئایدیالی بیرکردنەوە، هۆگری ئەنجام‌دانی وەها کارگەلێک دەبن کە بە شێوەیەکی شهوودی سوواون (بۆ وێنە GRIFFIN 1981). لەوانەیە هەوڵێکی مژدەبەخش‌تر ئەوە بێت کە بنەمای بایەخ نەک پەرچەکردارەکانی کەسی بایەخ‌دانەر، بەڵکوو پەرچەکرداری گرووپێکی تایبەت بێت (BROGAARD& SMITH 2005; WONG 2008). ئایا ئەم بۆچوونە نێوان‌سۆبژێکتیڤە لە نموونە ڕەت‌کەرەوەکان دەرباز دەبێت؟ و گەر وڵام ئەرێنییە، ئایا لە بەراورد لەگەڵ تیۆرییە عەینییەت‌خوازەکان‌دا، ماقووڵانەتر لەم کارەدا سەر ناکەوێت؟

	 

	2.3. عەینییەت‌خوازی

	 سرووشت‌خوازانی عەینییەت‌بین بڕوایان وایە کە دەوامی (لانی‌کەم بەشێک لە) مانا بە دەست دیاردەیەکی فیزیکی ڕوو دەدات کە لە زەین سەربەخۆیە و دەکرێت باوەڕی درووست یان نادرووستـمان سەبارەت بەو هەبێت. بەپێی ئەم ڕوانگەیە، دەس‌خستنی ئەو شتانەی کە هی هەندێک لە بەریانەکانن یان ئەو بۆچوونانەی کە سەرەتییان پێ دەدرێت و لە حاڵی گۆڕان‌دان، بۆ دەس‌خستنی مانا تەواو نییە، بەڵکوو دۆخێکی زاتەن بایەخمەند یان لە کۆتایی‌دا بایەخ‌دار هەن کە بە [ژیانی] هەر کەسێک مانا دەبەخشن، ئەویش نە تەنیا بەو هۆیەی کە ئەم دیاردانە هەڵبژێردراون یان جێگەی هۆگری بوون یان بڕوامان بە ماناداربوونیان هەیە و نە بەو هۆیەی کە بە شێوەیەک بنەمایان لە خوادایە.

	ئەخلاق و داهێنان لەو کردەوانەن کە بە گشتی وەک یەکینەگەلێک دێنە ئەژمار کە بە ژیان مانا دەبەخشن. بەڵام کورت‌کردنەوەی نینۆکی لاق و خواردنی بەفر (و باقی ئەو نموونە ڕەت‌کەرەوانەی کە بۆ زەینییەت‌خوازی لە سەرەوەدا باسیان لێ کرا) بەم جۆرە نین. عەینییەت‌خوازی وەک ‌باش‌ترین تەتەڵەکردنی ئەم چەشنە داوەرییانە دێتە ئەژمار؛ گرووپی یەکەم ئەو کردەوانەن کە بەبێ ڕەچاوکردنی ئەوەی کە بکەرێکی موختار (جا چ تاک بێت، چ کۆمەڵگا یان تەنانەت خوا) ئەوانەی پێ مانادار بێت یان بە شوێنیانەوە بێت، مانادارن، بەڵام کردەوەکانی گرووپی دووهەم بەتەواوی مانایان نییە و گەر کەسێک ئەوانی پێ مانادار بێت یان سەرقاڵیان بێت ناتوانێت مانایەک دەس بخات. بۆ دەس‌خستنی مانا لە ژیانی خۆمان‌دا دەبێت بەشوێن کردەوەکانی گرووپی یەکەمەوە بین و لە کردەوەکانی گرووپی دووهەم پارێز بکەین. هەڵبەت لێرەش‌دا باسگەلی سەرووئەخلاقی سەبارەت بە چییەتی بایەخ، گرینگییان هەیە.

	کەسێک کە بڕوای بە عەینییەت‌خوازی "بێ‌خەوش" هەیە، بڕوای بەوەیە کە گەر شتێک بابەتی حاڵاتی زەینیی فڵانە کەس بێت هیچ ڕۆڵێکی لە مانادارکردنی ژیانی ئەو کەسەدا نییە. بەپێی ئەم تەفسیرە، ژمارەیەکی کەم لە عەینییەت‌خوازەکان بڕوایان بە حاڵەتی بێ‌خەوشی عەینییەت‌خوازی هەیە. یانی بەشی هەرە زۆریان لەسەر ئەم بڕوایەن کە ژیان تەنیا بە هۆی فاکتەرگەلێکی عەینی مانادارییەکی زیاتری نییە، بەڵکوو بەشێک لە ماناداریی زیاتری لە فاکتەرگەلی زەینی وەکوو ناسین، عاتیفە و هەڵپەوە سەرچاوە دەگرێت. باوترین ڕوانگە، ڕوانگەیەکی تێکەڵەیە کە دروشمی کورتی سووزان ڤووڵف (26) بەتەواوی بەیانی دەکات: " مانا دەرکەوتی لێک‌کەوتنی ڕاکێشرانی زەینی لە ڕاکێشەربوونی عەینییە" (WOLF 1997A, 211؛ هەروەها سەیری STARKEY 2006; MINTOFF 2008; WOLF 1988; DWORKIN 1997B, 2002, 2010; RAZ, 2000, CH. 6; SCHMIDTZ 2001, CH, 1; HEPBURN 2001; KEKES 1965; WIGGINS 2000, 1386 بکەن).

	ئەم تیۆرییە باس لەوە دەکات کە گەر تاکێک باوەڕی بە بەرنامەیەکی بێ‌بایەخ هەبێت، لێی ڕازی بێت یان گرینگیی پێ بدات، یان گەر بەرنامەیەکی بایەخدار بەڕێوە ببات بەڵام نەتوانێت لە گرینگییەکەی تێبگات، یان لێی ڕازی بێت یان گرینگیی پێ بدات یان بە هەر شێوەیەکی تر نەتوانێت هاوزاتپنداریی لەگەڵ‌دا بکات، هیچ واتایەک بە ژیانی نادرێت. خوێندنەوە جۆراوجۆرەکانی ئەم تیۆرییە تێگەیشتنگەلێکی جۆراوجۆر لە حاڵەتە زەینییە شیاو و بەبایەخەکان دەخاتە ڕوو. 

	کەسانێک کە بڕوایان بە عەینییەت‌خوازی بێ‌خەوش هەیە نکۆڵی لە ڕۆڵی سەقامگیرکەری ڕاکێشرانی زەینی لە مانابەخشیی ژیان‌دا دەکەن. بۆ نموونە قازانج‌خوازان سەبارەت بە مانا (بە پێچەوانەی بۆچوونەکەیان سەبارەت بە ئەخلاق) بڕوایان بە عەینییەت‌خوازیی بێ‌خەوەش هەیە، چونکە بە گوتەی ئەوان هەندێک لە کردەوەکان بەبێ ڕەچاوکردنی دژکردەوەکانی بکەر لە بەرامبەر ئەودا، بە ژیان مانا دەبەخشن. لەسەر ئەم ڕوانگەیە، تا تاک زیاتر قازانج بە دیتران بگەیێنێت، ژیانێکی مانادارتری دەبێت، بەبێ ڕەچاو کردنی ئەوەی کە ئایا لە قازاج‌گەیاندن بە دیتران چێژ وەردەگرێت یان بڕوای بەوە هەبێت کە دەبێ یارمەتی دیتران بدات، یان شتانێک لەم چەشنە (SINGER 1993, CH. 12, 1995, CH. 10. 1996, 11; SINGER CH.4). ئاستی مام‌ناوەندیی عەینییەت‌خوازیی بێ‌خەوش و تیۆری تێکەڵە ئەم ڕوانگەیەیە کە هەبوونی هەندێک بەریان یان بۆچوونی پرۆپۆزیشناڵ (27) نیسبەت بەو چالاکییانەی کە دواجار خێرن دەبێتە هۆی چوونەسەرەوەی مانای ژیان بەبێ ئەوەی کە [مەرجێکی] پێویست بێت بۆی ( AUDI 2005, 344). بۆ نموونە، ئایا ئەگەری ئەوەی هەیە کە دایە ترێزایەک کە چاکەکارییە زۆرەکانی تووشی خەمبارییان کردووە، بە هۆی ئەو کارانەیەوە ژیانێکی ماناداری هەبێت، تەنانەت گەر بە هۆی وەهەڵپەکەوتن لە ئەنجام‌دانی ئەم  کارانە ژیانێکی لەمەش مانادارتری بوایە؟

	هەندێک هەوڵ دراوە بۆ ڕەچاوکردنی لایەنی هاوبەش لە نێوان گشت دۆخی ڕاکێشەرە عەینییەکان، زاتەن بە بایەخ یان دواجار بایەخمەند لەو بارەوە کە پێوەندییان لەگەڵ مانادا دەبێت لە ژێر چوارچێوەیەکی تیۆری‌دا. هەندێک کەس لەسەر ئەم بڕوایەن کە دەکرێت گشت ئەمانە وەکوو کردەوەی داهێنەرانە بێنە ئەژمار (TAYLOR 1987)، لە حاڵێک‌دا کە هەندێک کەسی تر بڕوایان وایە کە ئەمانە درووست‌بوون یان فەزیلەت وەدەر دەخەن و لەوانەیە هەڵگری پاداشتێکی تەبا لەگەڵ ئەخلاقیش ببن (KANT 1791, PT 2؛ بەراوردی بکەن لەگەڵ POGGE 1997). سەرەڕای ئەمە، زۆربەی عەینییەت‌خوازەکان ئەم ڕوانگانە کە بە نۆرە جوانی‌ناسانە و ئەخلاقین، پێیان بەرچاوتەنگانەیە، تەنانەت گەر ئەخلاقی‌ژیان بۆ ژیانێکی مانادار پێویست بێت ( LANDAU 2011). بە بۆچوونی زۆربەی ئەو کەسانەی کە لەم بوارەدا توێژینەوە ئەنجام دەدەن، نە تەنیا هونەر و ئەخلاق سەرچاوەگەلێکی سەربەخۆن لە مانا، بەڵکوو جگە لەم دووانە، سەرچاوەی تریش بوونی هەیە. چەند نموونە لەم بوارەدا بریتین لە دۆزینەوەی زانستی، پەروەردەکردنی منداڵان تێکەڵ بە خۆشەویستی، ژەندنی مۆسیقا و دەس‌خستنی توانای وەرزشیی سەرووئاسایی. 

	هەر بەم هۆیە، لەو نووسراوانەی کە پێوەندییان بەم باسەوە هەیە دەکرێت پرەنسیپێکی جیاواز بدۆزینەوە کە ئامانجی ئەوان ڕەچاوکردنی گشت ئەم بنەمایانە و باقی بنەما عەینییە (ئاشکراکانی) مانایە. دەکرێت نەریتی کەماڵ‌خوازیمان پێ پێشکەش‌کەری تیۆرییە عەینییەکان سەبارەت بە چییەتیی ژیانی مانادار بێت، تەنانەت گەر لایەنگرانی ئەم تیۆرییانە زۆربەی جاران لە دەستەواژەی ئەمڕۆیی بۆ دەربڕینی ئەم بابەتانە کەڵک وەرنەگرن. بۆ وێنە، بۆچوونی ئەرەستوو سەبارەت بە ژیانی باش بۆ مرۆڤ بێننە بەر چاوتان کە بەپێی ئەو، ژیانی باش ژیانێکە کە ئامانجی سرووشتیی مرۆڤ لە پلەی بوونەوەرێکی عاقڵ [یان قسەکەر] وەڕاست بگەڕێنێت، یان ڕوانگەی مارکس بە شێوەیەکی تایبەت سەبارەت بە مێژووی مرۆڤایەتی کە تایبەتمەندییەکەی لەخۆبێگانە‌بوونێكی ‌کەم‌تر و ئۆتۆنۆمییەکی زیاتر، کولتوور و هاوبەش‌بوونە، یان ئایدیالی نیچە کە مرۆڤی پێ بوونەوەرێکە کە لە ئاستێکی سەرەوەی دەسەڵات، داهێنان و پێچراوی بەهرەمەندە.

	لەم دوواییانەدا هەندێک کەس گوتوویانە کە دۆخی ماناداری عەینی ڕێک دۆخگەلێکە کە هەڵگری چوونەسەرەوە لە ئاستەنگییەکانی خۆمان بۆ وەسڵ‌بوون بە یەکیەتییەکی ئۆرگانیکە (NOZIK 1981, CH. 6, 16-1989, CHS, 15). وەدی‌هێنانی بەرزییەتی مرۆڤی لە خۆی‌دا (BOND 1983, CHS. 6, 8) ؛ بە زۆرینەگەیاندنی خێرە ناچێژخوازانەکان وەکوو دۆستایەتی، جوانی و زانست (RAILTON 1984)؛ وەدی‌هێنان یان بەرەو پێش‌بردنی خووخدەی عەقڵانی بە شێوەیەکی ئاوارتە (HURKA 1993; SMITH 221; GEWIRTH 1998, CH. 5- 1997, 179)؛ چاک‌بوونی بەرچاوی کوالیتەی ژیانی مرۆڤەکان و ئاژەڵەکان (SINGER 1993, CH. 11; SINGER 1996,CH. 4-12)؛ سەرکەوتن بەسەر ئەو ئالنگارییانەی کە تاک لە قۆناغێک لە مێژوودا کە بۆ خۆی تێی‌دا دەژی، پێی گرینگن (DWORKIN 2000,CH.6)؛ خولقاندنی ئەزموونی بەبایەخ لە ژیانی بکەر یان ژیانی دیترانێک‌دا کە لە ژێر کارتێکەریی ئەودان(AUDI 2005)؛ بەرەوپێش‌چوون بەرەو ئامانجگەلێک کە لە بنەڕەتەوە هەرگیز ناکرێت بەتەواوی وەدییان بێنیت، چونکە زانستی تاک سەبارەت بەم ئامانجانە بە نزیک‌بوونەوە لێیان دەگۆڕدرێت (LEVY 2005)؛ وەدی‌هێنانی ئامانجگەلێک کە بەرزن، چونکە لە باری کاتەوە درێژخایەن و لە باری داوێنەوە بەربڵاون (MINTOSS 2008)؛ یان ڕێنوێنی‌کردنی هۆش بەرەو هەل‌ومەرجی بنەمایی ژیانی مرۆڤ (MWTZ 2013).

	یەکیک لە شێوە گشتییەکانی تاقی‌کردنەوەی وەها تیۆریگەلێک ئەمەیە کە بپرسین ئایا گشت ئەزموونەکان، حاڵاتەکان، پێوەندییەکان و ئەو کردەوانەی کە بەپێی شهوود ژیان مانادار دەکەن دەگرێتە خۆ یان نا. تا ڕادەی نموونەی ڕەت‌کەرەوەی پرەنسیپێک زیاتر بێت، واتا نموونەگەلێک لە دۆخی ئاشکرای ماناداری کە پرەنسیپی ناوبراو هەڵگری بێ‌مانابوونی ئەوانە، ئەو پرەنسیپە ‌کەم‌تر پاساودراوە. لەم بوارەدا هێشتاش هیچ چەشنە هاودەنگییەک لەسەر هیچ کام لەم پرەنسیپانە یان تەنانەت گرووپێک لەمانە وەدی نەهاتووە، پرەنسیپ یان پرەنسیپ‌گەلێک کە داوەریی ڕێسای گشتی سەبارەت بە مانا لە ئاستێکی تەواو و ئیقناع‌هێنەردا تەتەڵە بکات. لە ڕاستی‌دا هەندێک لەسەر ئەم بڕوایەن کە گەڕان بەشوێن وەها پرەنسیپێکەوە بێهوودەیە (KEKES 2000; - WOLF 1997B, 12 SCHMIDTZ 2001; 13). ئایا ماف بەم پلۆرالیستانەیە (29) یان ئەم هەرێمە بەختی دۆزینەوەی تایبەتمەندیییەکی یەکە و بنەڕەتیی هەیە کە بنەمای گشت شێوە تایبەتەکانی دەس‌خستنی مانا لە ژیان‌دایە؟

	شێوەیەکی گرینگی دیکە لە ڕەخنەگرتن لەم تیۆرییانە ئەوەیە کە گشتگیربوونێکی زیاتری هەبێت: سەرەڕای گشت ئەو شتانەی کە تا بە ئێستا گوتراون، تیۆرییە عەینییەکان کەڵەکە‌کەر یان زیادکەرن و دەکرێت ڕەخنە بگرین کە ژیان تا ئاستی "دەفرێک" لە دۆخە مانادارەکان دادەکشێنن (BRANNMARK 2003, 330). بە پەڕوباڵ‌گرتنی ئەو ڕوانگانەی کە ڕوویان لە "یەکیەتیی ئۆرگانیک" لە بەستێنی باسە پێوەندی‌دارەکان بە بایەخی زاتییە، شایەتی برەوساندنی ئەم ئەندێشەیەین کە گشت ژیان (یان لانی‌کەم قۆناغگەلێکی درێژخایەن لە ژیان) دەتوانێت بە شێوەیەکی بەرچاو کاریگەری لەسەر مانای ژیان هەبێت، ئەویش بەبێ ڕەچاوکردنی ڕادەی مانای بەشەکانی ئەو.

	بۆ نموونە، ژیانێک کە دۆخێکی قازانج‌بەر و لە لایەنەکانی ترەوە بە شێوەیەکی شهوودی مانابەخشی هەیە بەڵام لە هەمان کات‌دا یەک‌جار دووپاتەیە (بەو جۆرەی کە لە فیلمی ڕۆژی دووهەمی فێبریڤێری‌دا (30) وێنا کراوە)، خاوەنی لانی‌زۆری ماناداری نییە (TAYLOR 1987). سەرەڕای ئەمە وا دیارە ژیانێک کە نە تەنیا لە دووپات‌بوونەوە پارێز دەکات بەڵکوو لە کاتی بە کۆتایی‌گەیشتن‌دا پاژگەلی ماناداری جۆراوجۆری هەیە بە گشتی مانادارترە لە ژیانێک کە هەر بەو ڕادەیە پاژگەلی ماناداری هەیە بەڵام بە هیچکام لەمانەوە بە کۆتایی ناگات یان بە کەمێک لەوانەوە بە کۆتایی دەگات (KAMM 2003, 210-14). هەروەها ژیانێک کە لەودا پاژە بێ‌ماناکان لە ڕێگەی ڕەوتی گەشەکردنی کەسایەتییەوە دەبێتە هۆی سازبوونی پاژگەلی مانادار، بە هۆی ئەم سەرچەشنە هۆکارییەتییە یان بە هۆی ئەوەی "چیرۆکی ژیان [یان سەربوردەیەکی] باش"ـە، مانادار دێتە بەر چاو (VELLEMAN 1991; FISCHER 2005). لەو نووسراوانەی کە پێوەندییان بەم باسەوە هەیە، دەربڕینی زێدەڕۆیانە لە گشت‌بینی(31)ـیش دێتە بەر چاو. بۆ وێنە هەندێک کەس ڕایان وایە کە تەنیا کەژاوەی بایەخی دواجار، گشتییەتی ژیانە و ئەم بۆچوونە واجیب دەکات کە بە گوتەیەکی وردبینانە، هیچ بەش یان پاژێک لە ژیان کە بتوانێت خۆی لە خۆی‌دا مانادار بێت بوونی نەبێت (TABENSKY 2003; LEVINSON 2004). نموونەیەکی تر ئەوەیە کە هەندێک کەس قەبووڵی دەکەن کە هەم پاژگەلێک لە ژیان و هەم گشتییەتی ژیان دەتوانێت کەژاوەگەلی سەربەخۆی مانا بێت، بەڵام لایان وایە کاتێک باسی وەشوێن‌کەوتن یان ڕێزگرتن دێتە گۆڕێوە، گشتییەتی ژیان بە شێوەیەکی قامووسی (32) بەسەر پاژی ژیان‌دا پێشیەتی هەیە ( BLUMENFELD 2009).

	کەژاوە دواجارەکانی مانا کامانەن؟ گشت‌بینی بە شێوەگەلێکی لە بنەڕەتەوە جیاواز دەتوانێت کاریگەری لەسەر مانا دابنێت گەر هەر لە بنەڕەتەوە وەها شێوەگەلێک بوونیان هەبێت؟ ئایا گشت ئەمانە شوێنگرێک لە گێڕانەوەی (33) چیرۆکەکانی ژیان و خۆدەربڕینی (34) هونەرین (بەو جۆرەی کە KAUPPINEN 2012 باسی لێ دەکات)، یان هەندێک لایەنی گشت‌بینانەی مانای ژیانیش هەن کە نابنە مەشموولی ئەم چەشنە چەمکە ئەدەبییانە؟ بکەرێک کە لە ژیانی خۆی‌دا بەشوێن ماناوەیە تا چ ڕادەیەک دەبێت ئەمانەی پێ گرینگ بێت؟

	
 

	   “4نێهیلیسم

	تا بە ئێرە پەرژاینە سەر ئەو دەستە لە خوێندنەوە تیۆریکەکان کە مژارەکەیان بە شێوەی سرووشتی وەکوو بابەتی مانابەخش بە ژیان دێنە ئەژمار و ئاشکرایە کە لێرەدا ماناداربوونی ڕاستەقینەی هەندێک لە ژیانەکان پێش‌گریمانە دەگیردرێت. بەم حاڵەشەوە، هەندێک ڕوانگەی نێهیلیستیش بوونیان هەیە کە ئەم گریمانەیە دەبەنە ژێر پرسیار، بە پێی نێهیلیسم (یان ڕەش‌بینی (35)) ئەو دیاردانەی کە بە ژیان مانا دەبەخشن دەس‌پێڕاگەیشتن‌هەڵگر نین یان لە ڕاستی‌دا هیچ کات ئیشی مانابەخشی ئەنجام نادەن.

	دەلیلێکی سەرڕاست بۆ پشت‌راست‌کردنەوەی نێهیلیسم ، تێکەڵەیەکە لە سەرووسرووشت‌خوازی سەبارەت بە دیاردەی مانابەخش بە ژیان و خواناباوەڕی (36). گەر باوەڕتان وا بێت کە خوا یان ڕۆح بۆ مانا لە ژیان‌دا پێویستن و گەر بڕواتان بەوە بێت کە هیچکامیان بوونیان نییە، کەوابوو نێهیلیستن، واتا حاشا لە ماناداربوونی ژیان دەکەن. ئاڵبێر کامۆ (37) بە بۆنەی دەربڕینی وەها ڕوانگەیەکەوە ناوبانگی هەیە؛ ئەو دەڵێت نەبوونی ژیانی پاش مەرگ و جیهانێکی ماقووڵ و خاوەن تەکوزێکی ئیلاهی، ئەگەری مانا لەناو دەبات (CAMUS 1955؛ بەراوردی بکەن لەگەڵ ECCLESIASTES).

	ئەوەی جێگەی سەرنجە ئەوەیە کە لەم ڕۆژانەدا باوترین دەلیلەکانی نێهیلیسم لە سەرووسرووشت‌خوازی یارمەتی وەردەگرێت. باوەڕی هاوبەش لەناو زۆربەی نێهیلیستە هاوچەرخەکان‌دا ئەوەیە کە دۆخی مرۆڤی زاتەن بە شێوەیەکە کە تەنانەت بە گریمانەگرتنی هەبوونی خواش، لە سەردەرهێنانی مانا پێشگیری دەکات. بۆ وێنە هەندێک لە نێهیلیستەکان پشت بەم گوتەیەی شوپێنهاوێر (38) دەبەستن کە دەڵێت ژیانی ئێمە بێ‌مانایە چونکە بەردەوام خەمبارین، یان هێشتاش ئەو شتەی دەمانەوێت وەدەستمان نەهێناوە یان لەو شتەی وەدەستمان هێناوە بێزارین (martin 1993). ڕەخنەگران زۆربەی جاران وڵام دەدەنەوە کە لانی‌کەم هەندێک لە ژیانە مرۆڤییەکان لە ڕاستی‌دا ئەو ئاستە لە خۆشحاڵی کە بۆ مانا پێویستە، هەڵبەت گەر وای دابنێین کە مانا بوونی هەیە، تەیار دەکەن (Blackburn 2001, 74-77). 

	هەندێکی تر لە نێهیلیستەکان دەڵێن لە حاڵەتێک‌دا کە پرەنسیپە ئەخلاقییە نەگۆڕ و بەتەواوی پاساودراوەکان بوونیان نەبێت، ژیان بێ‌مانا دەبێت- ژیان بێ‌مانا دەبوو گەر، (بەڕواڵەت) بە گوتەی داستایۆڤسکی، "گشت شتێک ڕەوا دەبوو"- و وەها پرەنسیپگەلێک ناتوانن بۆ کەسانێک بوونیان هەبێت کە بەردەوام توانای ئەوەیان هەیە بە شێوەیەکی عەقڵانی گوتەیەکی تایبەت ببەنە ژێر پرسیار (murphy 1982, ch. 1). هەرچەند کەسانێک لە فیلسووفان باوەڕیان وایە کە هەبوونی ئەخلاقی پێویستی‌هێنەر و پاساودراوی جیهان‌داگر بۆ مانا لە ژیان‌دا پێویستە (jacquette 2001; tannsjo 1988; kant 1791; cottingham 2003, 2005.ch. 3)، هەندێکی تر باوەڕیان بەمە نییە (Margolis 1990, 27; ellin 1995, 325). سەرەڕای ئەمە، بەرهەمە راسیۆنالیستی (39) و واقع‌خوازانە هاوچەرخەکانی چالاک لە بەستێنی سەرووئەخلاق‌دا بوونەتە هۆی باوەڕهێنانی زۆربەی کەسەکان بە هەبوونی وەها سیستەمێکی ئەخلاقی.

	لە دە ساڵی ڕابردوودا، هەندێک داشداریی نوێی سەرنج‌ڕاکێش لە نێهیلیست کراوە کە شایانی سەرنجی وردبینانەن. بەپێی یەکێک لەم ئارگیومێنتانە، بایەخی ژیانی ئێمە گرێ دراوەتەوە لەوەی کە لە دۆخێک‌دا بین کە بتوانین بە بایەخەکانی جیهان زیاد بکەین، بەڵام بەو هۆیەی کە بایەخەکانی جیهان لە پێش‌دا بێ‌کۆتاییە، ئەم کارە ڕێتێنەچووە (smith 2003). پێشەکییە کلیلییەکانی ئەم ڕوانگەیە بریتین لەوەی کە (1) هەر زەڕەیەک لە شوێن-کات (یان لانی‌کەم ئەستێرەکان لە جیهانی ماددی‌دا) هەندێک بایەخی ئەرێنییان هەیە، (2) ناکرێت شتێک بەم بایەخانە زیاد بکرێت و (3) شوێن بێ‌کۆتاییە. گەر جیهانی ماددی لە ئێستاکەدا خاوەنی بایەخی بێ‌کۆتاییە، هەر کارێک بکەین لە باری [زیادکردن بە] مانا جیاوازییەک وەدی ناهێنێت چونکە بێ‌کوتایی هەرچی بایەخی تریشی لێ زیاد بکرێت هەر بێ‌کۆتاییە.

	یەکێک لە ڕێگەکانی شک‌کردن لەم ئارگیومێنتە هێنانەگۆڕێی ئەم خاڵەیە کە تەنانەت گەر نەکرێت بە بایەخی جیهان زیاد بکرێت، دیسانیش تەنیا بە هۆی سەرچاوەی‌بایەخ‌بوون، مانا بە شێوەیەکی مەقبووڵ بەرهەم دێت. وای دانێن کە کەسێک نایەوێت کە منداڵەکەی تەنیا بە خۆشەویستی پەروەردە بکرێت بەڵکوو دەیەوێت خۆی ئەو کەسە بێت کە منداڵەکەی بە خۆشەویستییەوە پەروەردە دەکات و ئەم مەیلە تەنانەت بە زانینی ئەوەی کە لە نەبوونی ئەودا دیتران منداڵەکەی بە خۆشەویستییەوە پەروەردە دەکەن لەناو ناچێت، لە حاڵێک‌دا کە کردەوەکانی ئەم کەسە لە بەراورد لەگەڵ حاڵەتی نەبوونی وەها کردەوەگەلێک سەر لە زیادبوونی خێر لە دۆخی جیهان‌دا دەرناهێنێت. ڕەنگە هەر ئەم وردبینییانە سەبارەت بەو شتانەی کە پیوەندییان بە مانا لە قەوارەیەکی گشتی‌تردایە ڕاست بێت (بۆ باسی زیاتر و پسپۆڕانەتر سەبارەت بەوەی کە ئایا جیهانی بێ‌کۆتایی نێهیلیست واجیب دەکات یان نا چاو لە almeida 2010; vohnanka and vohankova n.d بکەن). 

	ئارگیومێنتێکی نوێ‌تر لە پشت‌ڕاست‌کردنەوەی نێهیلیست لە هەندێک لە داشدارییەکان لە نا-زاوزێ‌خوازی (40) وەدی هاتووە، واتا ئەم ڕوانگەیە کە وەدنیاهێنانی مرۆڤی تر نائەخلاقییە چونکە وەها کارێک چەشنێک خەسارگەیاندنە بەوان. ئێستاکە دەلیلی جۆراوجۆر بۆ داشداری‌کردن لە نا-زاوزێ‌خوازی بوونی هەیە بەڵام دەلیلێک کە لەوانەیە پتر لەوانی تر پێوەندی بە باسەکانی ماناداری ژیانەوە هەبێت ئارگیومێنتێکە لە دێیڤید بێناتار(benatar 2006, 59-18). بە گوتەی ئەو خراپەکانی هەبوون (وەکوو ژانەکان) لە بەراورد لەگەڵ حاڵەتی نەبوون، زیانی ڕاستەقینەن، بەڵام چاکەکانی هەبوون (چێژەکان) لە بەراورد لەگەڵ حاڵەتی نەبوون، پوانی ڕاستەقینە نین، چونکە لە حاڵەتی دووهەم‌دا هیچ کەس لێی بێ‌بەش نابێت. گەر لە واقع‌دا حاڵەتی نەبوون خراپ‌تر لە حاڵەتی ئەزموون‌کردنی پوانەکانی هەبوون نەبێت، ئەو کات بەو هۆیەی کە هەبوون بەردەوام نزیکە لە خەسار، هەبوون بەردەوام لە بەراورد لەگەڵ نەبوون‌دا خەسارێکی بێ‌خەوشە. هەرچەند ئەم ئارگیومێنتە لە قۆناغی یەکەم‌دا ڕووی لە چاکەگەلێک وەکوو چێژە بەڵام وادیارە بۆ چاکە نائەزموونییەکانیش وەکوو چاکەکانی مانا لە ژیان‌دا توانستی گشتاندنی هەیە. 

	ئەو دەستەیە لەو ڕەخنانەی کە لە بێناتار کراون و یەک‌جار ڕوخێنەرن وا دیارە ئەو ڕەخنانەن کە بنەمای ژیربێژانەی ئەو بۆ ئەم داوەرییە ناوبراوانە سەبارەت بە چاکی و خراپی دەخەنە ژێر پرسیار. بێناتار لای وایە کە ئەم هەڵسەنگاندنانە بە ‌باش‌ترین شێوە نیشان دەدەن کە بۆ وێنە بۆچی وەدنیاهێنانی کەسێکی تر بۆ کەسێک کە دەزانێت ئەو ژیانێکی پڕ لە ژانی دەبێت، نادرووستە و بۆچی ئەم کارە بۆ کەسێک کە دەزانێت کەسی لەدایک‌بوو ژیانێکی یەک‌جار باشی دەبێت نادرووست نییە. لە ڕوانگەی بێناتارەوە، یەکەمینیان نادرووستە بەڵام دووهەمینیان وا نییە چونکە نەبوونی ژان لە دۆخی عەدەم‌دا ‌باش‌ترە لە هەبوونی ژان لە دۆخی هەبوون‌دا و نەبوونی چێژ لە دۆخی عەدەم‌دا خراپ‌تر نییە لە هەبوونی چێژ لە دۆخی هەبوون‌دا. ڕەخنەگران بە شێوەی باو داوەرییەکان سەبارەت بە نادرووستی قەبووڵ دەکەن بەڵام هەندێک ڕوون‌کردنەوە سەبارەت بەوانە دەدەن بە دەستەوە کە دەس‌بەداوێنی داوەرییەکانی بێناتار سەبارەت بە خراپی و چاکی نابن، داوەریگەلێک کە بەڕواڵەت سەر لە نا-زاوزێ‌خوازی دەردێنن (بۆ وێنە boonin 2012; Weinberg 2012).

	ئەم لێکۆڵینەوەیە بە باس‌کردن لە ناسراوترین دەلیل بۆ پشت‌ڕاست‌کردنەوەی نێهیلیسم بە کۆتایی دەگات کە بریتییە لە پشت‌بەستنی تامس نیگێڵ (nagel 1986) بە دەلاقەی دەرەوەیی (41) کە بەپێی ئیدیعا، بێ‌بایەخ‌بوونی ژیانی ئێمە ئاشکرا دەکات (هەروەها چاو لە hanfling بکەن و بەراوردی بکەن لەگەڵ benatar 2006, 60-92; dworkin 200 ch. 6. 22) بە بۆچوونی نیگێڵ، ئێمە دەتوانین جیهان لە دەلاقەی جۆراوجۆرەوە کە دەروونی یان دەرەوەیین فام بکەین. دەروونی‌ترین دەلاقە بریتییە لە مەیلی کەسێکی تایبەت لە چرکەیەکی دیاری‌کراودا؛ دەلاقەیەکی ‌کەم‌تر دەروونی بریتییە لە هۆگرییەکانی تاک لە ماوەی ژیانی‌دا؛ و دەلاقەیەکی تر کە لایەنی دەروونی‌بوونەکەی لەمەش ‌کەم‌ترە هۆگرییەکانی بنەماڵە یان کۆمەڵگای تاکە. لە بەرامبەردا، دەرەوەیی‌ترین دەلاقە- دەلاقەیەکی گشتگیر و بەتەواوی سەربەخۆ لە وردەکارییەکانی تاک- بە گوتەی هێنری سیجویک (42) "دەلاقەی جیهان"ـە، واتا دەلاقەیەک کە هۆگری گشت بوونەوەرە خاوەن ئاوەزەکان لە گشت کاتێک و گشت شوێنێک لەبەر چاو دەگرێت. کاتێک کە تاک ئەم دەرەوەیی‌ترین دەلاقەیە هەڵدەبژێرێت و کاریگەریی بەرتەسکی- و تەنانەت بەتەواوی کەمی- خۆی لەسەر جیهان دەبینێت، بەشێکی زۆر کەم لە ژیانی بەبایەخ دێتە بەر چاو. کارێک کە کەسێک لە کۆمەڵگایەکی دیاری‌کراو لەسەر گۆی زەوی و لە ماوەی نزیکەی 75 ساڵ‌دا ئەنجامی دەدات لە بەرامبەر میلیاردەها ساڵ و لەوانەیە تریلیۆن‌ها بوونەوەرێک کە بەشێک لە شوێن-کاتن، یەک‌جار کەمە.

	جەماوەرێکی یەک‌جار کەم کاریگەریی دەرەوەیی(ترین) دەلاقە (balchburn 2001, 79; schmidtz 1995, 17; ellin 2001, 316) یان ئەو دواهاتانەی کە ئەم دەلاقەیە بە بڕوای نیگێڵ بۆ مانای ژیانی ئێمە هەیەتی، قەبووڵ دەکەن (singer- Quinn 2000, 65 21-34; wolf 1997 b, 19-1993, 333;66). سەرەڕای ئەمە، بە لەبەرچاوگرتنی درێژەداربوونی ئەم دەلیلە لە ئەندێشەی مرۆڤ‌دا، ئەم هەرێمە دەتوانێت لە باسە پێوەندی‌دارەکان بەوەوە بەهرەیەکی یەک‌جار زیاتر وەرگرێت. عاقڵانەیە کە هاودەنگ لەگەڵ نیگێڵ قەبووڵی بکەین کە بەشێک لە [کوالیتەی] تاک‌بوون، بریتییە لە توانای هەڵبژاردنی دەلاقەیەکی دەرەوەیی. بەم حاڵەشەوە، مەبەست لەم دەلاقەیە چییە؟ ئایا دەبێت بەردەوام تەنیا خەریکی هەڵبژاردنی ئەم یان ئەو دەلاقە ببین، یان نەبوونی هیچ دەلاقەیەک ڕێتێچووە؟ ئایا هیچ ڕێگەیەکی دڵنیاکەرەوە بۆ ئەم بابەتە بوونی هەیە کە کامە دەلاقە لە باری ڕێساییەوە قورساییەکی زیاتری نیسبەت بە باقی دەلاقەکان هەیە؟ ئێستاش بەم پرسیارە و پرسیارەکانی تر کە هاتۆنەتە گۆڕێوە لەم لێکۆڵینەوەیەدا هیچ وڵامێکی یەک‌جارەکی نەدراوەتەوە و ئەمە خۆی لایەنێکی ترە لەوەی کە هەرێمی مانای ژیان بە شێوەیەکی وەسوەسەهێنەر هێشتا پێشوازی لە بەشداربوونی بەرچاوی [جەماوەری بیرمەند] دەکات.

	سەرچاوەکان

	بەرهەمە پشت‌پێ‌بەستراوەکان

	Affolter,j., 2007, “human nature as god’s purpose”, religious studies, 43: 443-55.

	Alexis., a., 2011, the meaning of life : a modern secular answer to the age-old fundamental question, creatspace independent publishing platform.

	Almeida, m., 2010, “two challenges to moral nihilism”, the monist, 93:96-105.

	Audi, r., 2005, “intrinsic value and meaningful life”, philosophical papers, 34: 331-55.

	Ayer, a. j., 1947, “the claims of philosophy”, repr. In the meaning of life, 2nd ed., e. d. klemke(ed), new York: oxford university press: 219-32.

	Baier, k., 1957, “ the meaning of life”, repr. In the meaning of life, 2nd ed., e. d. klemke (ed.), new York: oxford university press, 2000: 101-32.

	1997, problems of life and death: a humanist perspective, Amherst: Prometheus books.

	Barnes, h., 1967, an existentialist ethics, new York: alfres a . knopf.

	Belshaw, c., 2005, 10 good questions about life and death, malden, ma: blachwell.

	Benatar, d., 2006, better never to have been: the harm of coming into existence, new York: oxford university press.

	Blackburn, s,m 2001, being good, new York: oxford university press.

	Blumenfeld, d., 2009, “living life over again”, philosophy and phenomenological research, 79: 357-86.

	Bond, e, j., 1983, reason and value, Cambridge university press.

	Boonin, d., 2012, “ better to be”, south African journal of philosophy, 31: 10-25.

	Bortolotti, l., 2010, “agency, life extention, and the meaning of life”, the monist, 32:38-56.

	Bortolotti, l. and nagasawa, y., 2009, “immortality without bordem”, ratio. 22:261-77.

	Brannmark, j., 2003, “leading lives”, philosophical papers, 32:321-43.

	Britton, k., 1969, philosophy and the meaning of life, Cambridge: Cambridge university press.

	Brogaard, b. and smith, b., 2005, “on luck, responsibility, and the meaning of life”, philosophical papers, 34: 443-58.

	Brown, d., 1971, “process philosophy and the question of life’s meaning”, religious studies, 7: 13-29.

	Camus, a., 1955, the myth of Sisyphus, j. o’brian(tr), London: h. Hamilton.

	Xhappell, t., 2099, “infinity goes up on trial: must immortality be meaningless?”, European journal of philosophy, 17:30-44.

	Copper, d., 2005, “ life and meaning”, ratio, 18:125-37.

	Cottingham, j., 2003, on the meaning of life, London: routledge.

	2005,-, the spiritual dimension: religion, philosophy and human value, Cambridge: Cambridge university press.

	Craige, w., 1994, “ the absurdity of  life without god”, repr. In the meaning of life, 2nd ed., e. d. klemke (ed), new York oxford university press, 2000: 40-56.

	Dahl, n., 1987, “morality and the meaning of life:, Canadian journal of philosophy 17: 1- 22.

	Darwall, s., 1983, impartial reason, Ithaca: cornell university press.

	Davis, w., 1986, “the creation of meaning”, philosophy today, 30: 151- 67.

	1987,-, “the meaning of life”, metaphilosophy, 18: 288- 305.

	Dworkin, r., 2000, sovereingn virtue, Cambridge, ma: Harvard university press.

	Edward, p., 1972, “why” , in the encyclopedia of philosophy, volumes 7- 8, p. Edwards (ed.), new York : macmillan publishing company: 296- 302.

	Ellin,j., 1995. Morality and the meaning of life, ft. worth, tx; Harcourt brace.

	Feinberg, j., 1980, “absurd self-fulfillment,”repr. In freedom and fulfillment: philosophical essays, Princeton university press, 1992: 297- 330.

	Fischer, j. m., 1994, “why immortality is not so bad”, international journal of philosophical studiew, 2: 257-70.

	2005,--, “free will, death, and immortality: the role of narrative”, philosophical papers, 34: 379-403.

	Flanagan, o., 1996, self-expressions: mind, moral, and the meaning of life, new York: oxford university press.

	Frankfurt, h., 1982, “ the importance of what we care about”, synthese, 53: 257-72.

	2002,--, “reply to susan wolf”, in the contours of agency: essays on themes from harry Frankfurt, s. buss and l. overton (eds.), Cambridge, ma: the mit press: 245-52.

	2004,--, the reason of love, priceton: princeton university press.

	Gewirth, a., 1998, self-fulfillment, Princeton: Princeton university press.

	Goetz, s., 2012, the purpose of life: a theistic perspective, new York: continuum.

	Gordon, j., 1983, “ is the existence of god relevant to the meaning of life?” the modern schoolman, 60: 227-46.

	Griffin,j., 1981, “on life’s being valuable”, dialectics and humanism, 8: 51-62.

	Haber, j., 1997, “ contingency and the meaning of life”, philosophical writings, 5: 32-44.

	Hanfling, o., 1987,  the quest for meaning, new York: basil blachwell inc.

	Hare, r. m., 1957, “nothing matters”, repr. In application of moral philosophy, London: maxmillan, 1972: 32- 47.

	Hartshorne, c., 1984, “ god and the meaning of life”, in boston university studies in philosophy and religion, vilume 6: on nature, l. rouner(ed), notre dame: university of notre dame press: 154- 68.

	1996,--, “the meaning of life”, process studies, 25: 10-18.

	Hepburn, r., 1965, “ questions about the meaning of life”, repr, in the meaning of life, 2nd ed., e. d. klemke (ed). New York: oxfird university press,2000: 261-76.

	Hooker, b., 2008, “ the meaning of life: subjectivism, objectivism, and divine support”, in the moral life essays in honor of john cottingham, n. athanassoulis and s. vice (eds), new York: palgrave macmillsn: 184- 200.

	Hurke, t., 1993, perfectionism, new York: oxford university press.

	Jacquette, d., 2001, six philosophical appetizers, boston: mcgraw-hill.

	James, l., 2005, “achievement and the meaningfulness of life:, philosophical papers, 34: 429-42.

	2009,--,”shape and the meaningfulness of life”, in philosophy and happiness, l. bortolotti (ed), new York: palgrave macmillsn: 54-67.

	James, w., 1900, “ what makes a life significant?”, in on some life’s ideals, new York: henry holt and company: 49-94.

	Kamm, f. m., 2003, “ rescuing ivan ilych: how we live and how we die”, ethics, 113: 202-33.

	Kant, i., 1791, critique of jydgment.

	Kass, l., 2001, “l’chaim and its limits: why not immortality?”, firt things, 113: 17- 24.

	Kauppinen, a., 2012, “meaningfulness and time”, philosophy and phenomenological research, 82: 345-77.

	Kekes, j., 1986, “ the informed will and the meaning of life”, philosophy and phenomenological research, 47: 75-90.

	2000,--,” the meaning of life”, in medwest studies in philosophy, volume 24: life and death: metaphysics and ethics, p. French and h. wettstein (eds), malden, ma: Blackwell publisher: 17- 34.

	Klemke, e. d., 1981, “ living without appeal”, in the meaning of life, e. d. klemke (ed), new York: oxford university press.

	Landau, a., 2011, “ immortality and the meaning of life”, the journal of value inquiry, 45: 309-17.

	Lenman, j., 1995, “ immortality: a letter”, cogito, 9: 164-69.

	Levine, m., 1987, “what does death have to do with the meaning of life?” religious studiew, 23: 457-65.

	Levinson, j., 2004, “ intrinsic value and the notion of a life”, the journal os aesthetics and art criticism, 62: 319- 29.

	Levy, n., 2005, “ downshifting and meaning in life”, ratio, 18: 176-89.

	Margolis, j., 1990, “moral realism and the meaning of life”, the philosophical forum, 22: 19-48.

	Markus, a., 2003, “ assessing views of life, a subjective affair?” religious studies, 39: 125-43.

	Martin, r., 1993, “ a fast car and a good woman”, in the experience of philosophy, 2nd ed., d. kolak and r. martin (eds), Belmont, ca: wadsworth publishing company: 589-95.

	Mawson, t., 2010, “ source of dissatisfaction with answers to the question of the meaning of life”, European journal for philosophy of religion, 2: 19- 41.

	Metz, t., 2012, “ the meaningful and the worthwhile: clarifying the relationships”, the philosophical forum, 43: 435-48.

	2013,--, meaning in life: an analytic study, oxford: oxford university press.

	Mintoff, j., 2008, “ transcending absurdity”, ratio, 21: 64- 84.

	Moreland, j. o., 1987, scaling the secular city: a defense of Christianity, grand rapids” baker book house.

	Morris, t., 1992, making sense of it all: pascal and the meaning of life, grand rapids: William b. Eerdmans publishing company.

	Muntiz, m., 1986, cosmic understanding, princeton: Princeton university press.

	Murphy, j., 1982, evolution, morality, and the meaning of life, Totowa: rowman and littlefiels.

	Nagel, t., 1970, “ the absurd” w journal of philosophy, 68: 716-27.

	1986,--, the view from nowhere, new York: oxford university press.

	Ielson, k., 1964, “ linguistic philosophy and the meaning of life”, rev. ed. In the meaning of life. E. d. klemek (ed). New York: oxford university press, 1981: 177-204.

	Nozick, r., 1974, anarchy, state and utopia, new York: basic books.

	1981,--, philosophical explanations, Cambridge, ma: Harvard university press.

	1989,--, the examined life, new York: simon & Schuster.

	Nussbaum, m., 1989, “ mortal immortals: Lucretius on death and the voice of nature”, philosophy and phenomenological research, 50: 303-51.

	Oakley, t., 2010, “ the issue is meaninglessness”, the monist, 93: 106-22.

	Perrett, r., 1986, “ regarding immortality”, religious studies, 22: 219-33.

	Pogge, t., 1997, “ kant on ends and the meaning of life”, in reclaiming the history of ethics: essays for john rawls, a. reath et al. (eds), new York: Cambridge university press: 361-87.

	Quigley, m. and harris, j., 2009, “ immortal happiness”, in philosophy and happiness, l. bortolotti (ed), new York: palgrave macmillan: 68-81.

	Quinn, p., 2000, “how Christianity secures life’s meaning”, in the meaning of life in the world religion, j. runzo and n. martin (eds), oxford: oneworld publications: 53- 68.

	Railton, p., 1984, “ alienation, consequentialism, and the demands of morality”, repr. In consequentialism and its critics, s. critics, s. scheffler (ed), new York: oxford university press. 1988: 93- 133.

	Raz, j., 2001, value respect, and attachment, Cambridge: Cambridge university press.

	Sartre, j. p., 1948, existentialism is a humanism, p. mairet (tr), London: Methuen & co.

	Schmidtz, d., 2001, “ the meaning of life”, in boston university studies in philosophy and religion, volume 22; if I should die: life, death and immortality, l. rouner (ed) notre dame: university of notre dame press: 170- 88.

	Seachris, j., 2009, “the meaning of life as narrative: a new proposal for interpreting philosophy’s primary question”, philo, 12:5- 23.

	Singer, i., 1996, meaning in life, volume 1: the creation of value Baltimore: johns Hopkins university press.

	Singer, p., 1993, practical ethics, 2nd ed., new York: Cambridge university press.

	1995,--, how are we to live? Amherst, ma: Prometheus books.

	Smith, q., 1997, ethical and religious thought in analytic philosophy of language, new haven: yale university press.

	2003,--, “moral realism and infinite spacetime imply moral nihilism”, in time and ethics: essays at the intersection, h. dyke (ed), Dordrecht: Kluwer academic publishers: 43- 54.

	Smuts, a., 2011, “ immortality and significance”, philosophy and literature, 35: 134-49.

	Starkey, c., 2006, “ meaning and affect”, the pluralist, 1: 88- 103.

	Swenson, d., 1949, “ the dignity of human life”, repr. In the meaning of life, 2nd ed., e. d.

	Klemke (ed), new York: oxford university press, 2000: 21- 30.

	Tebensky, p., 2003, “ parallels between living and painting”, the journal of value inquiry, 37: 59- 68.

	Tannsjo, t., 1988, “ the moral significance of moral realism”, the southern journal of philosophy, 26: 247-31.

	Taylor, c., 1989, sources of the self, Cambridge, ma: Harvard university press.

	1992,--, the ethics of authenticity, Cambridge, ma: Harvard university press.

	Taylor, r., 1970, good and evil, new York: macmillan publishing. Co.

	1987,--, “time and life’s meaning”, the revew of metaphysics, 40: 675-86.

	Thomas, l., 2005, “ morality and a meaningful life”, philosophical papers, 34: 405- 27.

	Thomson, g., 2003, on the meaning of life, south Melbourne: wadsworth.

	Tolstoy, l., 1884, a confession.

	Trisel. B.a., 2002, “ futility and the meaning of life debate”, sorites, 70- 84.

	2004,--, “human extinction and the value of our efforts”, the philosophical forum, 35: 371- 91.

	2012,--, “intended and unintended life”, the philosophical forum, 43: 395- 403.

	Velleman, j. d., 1991, “ well-being and time”, pacific philosophical quarterly, 72: 48-77.

	2005, --, “family history”, philosophical papers, 34: 357-78.

	Walker, l., 1989, “ religion and the meaning of life and death”, in philosophy: the quest for truth, l. pojman (ed), Belmont, ca: wadsworth publishing co: 167- 71.

	Weinberg, r., 2012, “ is having children always wrong?” south African journal of philosophy, 31: 26- 37.

	Wielenberg, e., 2005, value and virtue in a godless universe , Cambridge: Cambridge university press.

	Wiggins, d., 1988, “ truth, invention, and the meaning of life”, rev.ed. in essays on moral realism, g. sayre-mccord (ed), Ithaca: cornell university press: 127- 56.

	Williams, b., 1973, “ the makropulos case: reflection on the tediu, of immortality”, in problems of the self, Cambridge: Cambridge university press: 82- 100.

	1976,--,” persons, character and morality”, in the identities of persons, a. o. rorty (ed), Berkeley” university of California press: 197- 216.

	Williams, g., 1999, “ kant and the question of meaning”, the philosophical forum, 30: 115- 31.

	Wisnewski, j. j., 2005, “ is the immortal life worth living?”, international journal for philosophy of religion, 58: 27-36.

	Wohlgennant, r., 1981, “has the question about the meaning of life any meaning?” repr. In life and meaning: a reader, o. hanfling (ed). Cambridge basic Blackwell inc., 1987: 34- 38.

	Wolf, s., 1997a, “happiness and meaning: two aspects of the good life”, social philosophy and policy, 14: 207-25.

	1997,--, b, “meaningful lives in a meaningless world”, quaestiones infinitae, volume 19, utrecht: Utrecht university: 1- 22.

	2002, --, “the true, the good, and the lovable: frankfurt’s avoidance of objectivity”, in the contours of agency: essays on themes from harry Frankfurt, s. buss and l. overton(eds), Cambridge, ma: the mit press: 227-44.

	2010,--, meaning in life and why it matters, Princeton: Princeton university press.

	Wolheim, r., 1984, the thread of life, Cambridge, ma: Harvard university press.

	Wong, w., 2008, “ meaningfulness and identities”, ethical theory and morl practice, 11: 123- 48.

	کۆمەڵەکان

	Benatar, d. (ed), 2004, life, death & meaning, lanham, md: rowman & littlefield publisher, inc.

	Cottingham, j. (ed), 2007, western philosophy: an anthology, oxford: Blackwell: pt. 12.

	Hanfling, o. (ed), 1987, life and meaning: a reader, Cambridge basic Blackwell inc.

	Klemke, e. d. and cahn, . m. (eds), 2007, the meaning of life: a reader, 3rd, ed. New York: oxford university press.

	Metz, t. (ed), 2005, special issue: meaning in life, philosophical papers, 34: 330- 463.

	Runzo, j. and ,artin, n. (eds), 2000, the meaning of life in the world religions, oxford: oneworld publication.

	Sanders, s. and cheney, d. (eds), 1980, the meaning of life: questions, answers, and analysis, Englewood cliffs, nj: prentice-hall, inc.

	Seachris, j. (ed), 2012, exploring the meaning of life: an anthology and guide, oxford: wiley-blackwell.

	Smith, q. (ed), 2010, special issue: the meaning of life, the monist, 93:3- 165.

	Westphal, j. and levenson, c.a. (eds) 1993, life and death, Indianapolis: Hackett.

	کتێبگەلێک بۆ خوێنەرانی گشتی

	Baggini, j., 2004, what’s it all about?: philosophy and the meaning of life, London: granta books.

	Belliotti, r., 2001, what is the meaning of life?. Amsterdam rodopi.

	Belshaw, c., 2005, 10 good questions about life and deat, madlen, ma: Blackwell.

	Cottingham, j., 2003, on the meaning of life, London: routledge.

	Eagleton, t., 2007, the meaning of life: a very short introduction, oxford: oxford university press.

	Ford, d., 2007, the search for meaning : a short history, Berkeley: university of California press.

	Martin, m., 2002, atheism, morality, and meaning, Amherst, ny: Prometheus books.

	Messerly, j., 2012, the meaning of life: religious, philosophical, transhumanist, and scientific approaches, seattle: Darwin and hume publishers.

	Thomson, g., 2003, on the meaning of life, south mealbourne: adsworth.

	Young, j., 2003, the death and the meaning of life, new York: routledge.

	 

	زارکە پێوەندی‌دارەکان

	Afterlife/ death/ ethics: ancient/ existentialism/ friendship/ love/ perfectionism, in moral and political philosophy/ value: intrinsic vs. extrinsic/ well-being

	وشەنامەی ئینگلیسی بە کوردی

	 

	Anti-natalism

	نا-زاوزێ‌خوازی

	Atheism

	خواناباوەڕی

	Consequentialism

	دواهات‌خوازی

	Holism

	گشت‌بینی

	Humanism

	ئۆمانیسم

	Immortality

	نەمربوون

	Intersubjective

	نێوان‌زەینی

	Intuition

	شهوود

	Lexical priority

	پێشیەتی قامووسی

	Meaningfulness

	ماناداری

	Metaethics

	سەرووئەخلاق

	Nihilism

	نێهیلیسم

	Noncognitivism

	نا-ناسین‌خوازی

	Objectivism

	عەینییەت‌خوازی

	Organic unity

	یەکیەتیی ئۆرگانیک

	Pessimism

	ڕەش‌بینی

	Pluralism

	پلۆرالیسم

	Positivism

	پۆزیتیڤیسم

	Pragmatism

	پراگماتیسم

	Propositional

	پرۆپۆزیشناڵ

	Rationalism

	عەقڵ‌خوازی

	Reflective equilibrium

	هاوسەنگیی بیرمەندانە

	Subjectivism

	سۆبژێکتیڤیسم

	Supernaturalism

	سەرووسرووشت‌خوازی

	Synthetic

	لێکدراو

	Utilitarianism

	قازانج‌خوازی

	Virtue

	فەزیلەت

	ئیندێکس

	ئ

	ئاکویناس 1،2

	ئاینشتاین 1

	ئەخلاق 8،7،6،5،4،3،2،1

	ئەرەستوو 3،2،1

	ئەفلاتوون 1

	ئۆمانیسم 2،1

	ئۆتۆفرۆن 1

	ئێگزیستانسیالیسم 1

	ئامانج 4،3،2،1

	ب

	بێناتار 2،1

	بەختەوەری 3،2،1

	ت

	ترێزا 2،1

	تۆلستۆی 1

	خ

	خوا 8،7،6،5،4،3،2،1

	خواناباوەڕی 2،1

	خۆبەیانکاری 1

	خێر 7،6،5،4،3،2،1

	خێرخوازی 1

	د

	دەلاقەی دەرەوەیی 1

	 

	ز

	زەینییەت‌خوازی 3،2،1

	ر

	ڕەش‌بینی 2،1

	ڕوانگەی خواتەوەر 4،3،2،1

	ڕوانگەی ڕۆح‌تەوەر 3،2،1

	ڕوانگەی نێهیلیستی 2،1

	ڕاوڵز 1

	ڕۆح 4،3،2،1

	ڕۆژی دووهەمی فێبریڤێری 1

	س

	سارتر 2،1

	سیجویک 3،2،1 

	سیزیێڤ 1 

	سرووشت‌خوازی 5،4،3،2،1

	ش

	شهوود 5،4،3،2،1

	شوپێنهاوێر 1

	ع

	عیداڵەت 2،1

	عەینییەت‌خوازی 3،2،1

	ف

	فەزیلەت 4،3،2،1 

	فەلسەفەی قاڕەیی 2،1

	م 

	مەیل 3،2،1

	ن

	نا-زاوزێ‌خوازی2،1

	نا-ناسین‌خوازی 2،1

	نەمربوون 2،1

	نۆزیک 1

	نیگێڵ 1

	ه

	هاوسەنگیی بیرمەندانە 2،1

	و

	وولف 2،1

	پ

	پیکاسۆ 1

	پێشیەتی قامووسی 2،1

	ک

	کارما 3،2،1

	کامۆ 1

	کانت 2،1

	کتێبی پیرۆز 1

	کەماڵ 3،2،1

	گ

	گشت‌بینی 2،1

	 

	
		Stanford encyclopedia of philosophy (sep)

		Edward n, zalta

		Beatific vision: لە تێئۆلۆژیی مەسیحی‌دا بە مانای دیداری ئیلاهی و سەرترین شیوەی پێوەندیی ڕاستەوخۆ لەگەڵ خوایە.

		Positivism

		Utilitarianism

		Intuition

		Nihilistic

		Significance

		Consequentialist

		Synthetic

		Sisyphus

		Subjectivist

		Family resemblances

		Purpose theorists

		Euthyphro: ئاماژە بە نووسراوەیەکی ئەفلاتوونە هەر بەم ناوە کە لەودا مەتەڵۆکێک (dilemma) لە چوارچێوەی ئەم مەسەلەیەدا دێتە گۆڕێ: ئایا کردەوەی دیندارانە لەو ڕووەوە دیندارانەیە کە خوایان پەسندی دەکەن یان دیندارانەیە بۆیە خوایان پەسندی دەکەن؟

		Arbitrary

		Karmic-like : کارما (karma) دەستەواژەیەکە لە هەندێک لە مەزەبە هیندییەکان‌دا کە باس لەوە دەکات کە کردەوەی ئێمە زاتەن هەندێک دواهاتی هەیە و ئەم دواهاتانە چۆنیەتی ژیانی ئێمە بیچم دەبەخشن.

		Ecclesiastes

		Perfection

		Intersubjective

		Pragmatism

		Noncognotovism

		Humanism

		Reflective equilibrium

		Metaethical

		Susan wolf

		Propositional

		Organic unity

		Pluralists

		Groundhog day

		Holism

		Blumenfeld. Lexical priority: لە چەمکەکانی تیۆری عیداڵەتی جان ڕاوڵزە (2002-1921)، کە یەکێک لە فیلسووفە کۆمەڵایەتی-سیاسییەکانی هاوچەرخە.

		Narativity

		Self-expression

		Pessimism

		Atheism

		Albert camus

		Schopenhauerian

		Rationalist

		Anti-natalism

		External standpoint

		Henry sidgwick



	 


